09.05.2018

სატელევიზიო მონიტორინგი

ოთხშაბათის, 9 მაისის   მთავარი მოვლენები
6ხელისუფლების წარმომადგენლებმა ომის ვეტერანებს ფაშიზმზე გამარჯვების დღე მიულოცეს


9ვითარება ვაკის პარკში რამდენჯერმე დაიძაბა - ოპოზიციამ საბჭოთა სიმბოლიკა და რუსული ოკუპაცია გააპროტესტა


10ხელისუფლებაში საბჭოთა სიმბოლიკის გამოყენებას უარყოფითად აფასებენ (საზოგადოებრივი მაუწყებელი)


11პოლიციამ აქციისას დაკავებული ვალერი კვარაცხელია და  ორი პირი ხელწერილით გაათავისუფლა


13„თავისუფალი ზონის“ წევრებმა რუსული ოკუპაცია გააპროტესტეს


14ბათუმში ფაშიზმზე გამარჯვების დღესთან დაკავშირებით გამართულ ღონისძიებაზე დაპირისპირება მოხდა


189 მაისი აღნიშნეს გორში საზოგადოება „გორელის” წევრებმა


199 მაისი მიტინგით აღნიშნეს გორში კომუნისტური  პარტიის წევრებმა და მხარდამჭერებმა


20შალვა ნათელაშვილმა მეორე მსოფლიო ომის მონაწილეს 9 მაისი პირადად მიულოცა


21ფაშიზმზე გამარჯვების დღე ნაციონალური მოძრაობის წევრებმა ომის ვეტერანს, 96 წლის ალექსანდრე იობაშვილს მიულოცეს


21მეორე მსოფლიო ომის ვეტერანთა ნაწილი სოციალური პროგრამების გაუმჯობესებას და პენსიის გაზრდას ითხოვს (საზოგადოებრივი მაუწყებელი)


22მთაწმინდის პარკის ადმინისტრაცია მეორე მსოფლიო ომის ვეტერანებს ესტუმრა და საჩუქრები გადასცა


22რუსთავში, დიდების ხეივანში ფაშიზმზე გამარჯვების 73-ე წლისთავი აღნიშნეს


23ზუგდიდში ფაშიზმზე გამარჯვების დღე აღნიშნეს


23ხელისუფლებაში კომენტარები გააკეთეს ნარკოპოლიტიკის შესახებ


25რეფორმის გაჭიანურების გამო მმართველ პარტიას ოპოზიცია და არასამთავრობო სექტორის აკრიტიკებს („მაესტრო“)


26ინტერნეტით ნარკოტიკების რეალიზებისთვის დაკავებული ნინო გეგელაშვილი ბრალს აღიარებს, თუმცა საქმეში გიორგი გოგებაშვილის მონაწილეობას უარყოფს


28ინტერნეტით ნარკოტიკების რეალიზებისთვის დაკავებულის ძმა კომენტარს არ აკეთებს


28მთავრობის ადმინისტრაციაში რეორგანიზაცია დაიწყო -


29სამთავრობო ცვლილებების შემდეგ პირველადი მონაცემებით, სამინისტროებმა 15 მილიონის დაზოგვა შეძლეს („მაესტრო“)


30პარლამენტის თავმჯდომარის განცხადებით, პრეზიდენტის სასახლე უნდა შეესაბამებოდეს მის როლსა და ფუნქციას


33პარლამენტის თავმჯდომარე საპრეზიდენტო არჩევნებში გიორგი  მარგველაშვილის გამარჯვებას  გამორიცხავს


34თოქ-შოუში "პირისპირ" საქართველოს პრეზიდენტმა მის მიმართ იმპიჩმენტის პროცესისა და სამართლებრივი დევნის დაწყება მოითხოვა (“იმედი“)


36ქართულმა ოცნებამ რეგიონული კონფერენციები დაასრულა


38საქართველოში საფრანგეთის ელჩი არ ადასტურებს ინფორმაციას, რომ საფრანგეთის საგარეო უსაფრთხოების დეპარტამენტს ბიძინა ივანიშვილზე ძებნა აქვს გამოცხადებული


39აშშ-ს სახელმწიფო დეპარტამენტი ცხინვალის საოკუპაციო რეჟიმის გადაწყვეტილების გამო შეშფოთებას გამოთქვამს


39გერმანიის შს მინისტრის განცხადებით, გერმანიაში საქართველოს მოქალაქეების მიერ ბინების გაქურდვის შემთხვევები შემცირდა


40გერმანელმა სამართალდამცველებმა სპეციალური ავიარეისით დიუსელდორფიდან  საქართველოს 60-მდე მოქალაქის დეპორტაცია მოახდინეს (რუსთავი-2)


42თურქეთში ტრეფიკინგის მსხვერპლი 6 ქართველი ქალი გაათავისუფლეს („იმედი“)


43"დემოკრატიული რევოლუცია საქართველოში ჯერ დასრულებული არ არის" - ფრენსის ფუკუიამა ივანიშვილის კულისებიდან მმართველობაზე საუბრობს (რუსთავი-2)


44საქართველოში სამუშაო ვიზიტით მსოფლიო ბანკის მისიის წარმომადგენლები იმყოფებიან


45მოზარდების მკვლელობის საქმეზე ბრალდების მოწმეების დაკითხვა გრძელდება


46შს მინისტრის მოადგილის განცხადებით, სვანეთში არც ერთი ჰიდროელექტროსადგური არ აშენდება ადგილობრივ მოსახლეობასთან შეთანხმების გარეშე


47შსს-ს და არასამთავრობო ორგანიზაციის წარმომადგენლები 10 მაისს პარლამენტში ავტოსაგზაო შემთხვევების ბოლო 6 თვის სტატისტიკას შეაჯამებენ („მაესტრო“)


48ეკონომიკის მინისტრი მცირე და საშუალო ბიზნესისთვის ფინანსების ხელმისაწვდომობის გაზრდის მიზნით რეფორმის დაწყებას გეგმავს


49ტურიზმის ეროვნული ადმინისტრაცია რეგიონებში ტრენინგებს ატარებს


49ქორეპისკოპოსი იაკობი აცხადებს, რომ უჩა ნანუაშვილი ციანიდის საქმეში დაინტერესებული პირია (რუსთავი-2)


52„HUB Georgia“ საქართველოს რკინიგზის წინააღმდეგ სამართლებრივ დავას იწყებს


53შოთა ხაბარელის განცხადებით, ძიუდოს ფედერაციაში მწვავე პრობლემებია


53ორგანიზაცია „ევროატლანტიკური საქართველოსთვის“ წევრებმა დისკუსია გამართეს თემაზე - უნდა აიკრძალოს თუ არა რუსული არხების მაუწყებლობა საქართველოში


54საპრეზიდენტო არჩევნების წინ და ოცნების ყრილობამდე 2 დღით ადრე მომღერალ ბერას ახალი ჰიტი გამოჩნდა სახელწოდებით "ჩემო ძმაო" („მაესტრო“)


56თაღლითები ბარებსა და რესტორნებს 15 000 ლარად ე.წ. მოწევის ლიცენზიას სთავაზობენ


57საკრებულოს ოპოზიცია პროკურატურას სთხოვს გაარკვიოს, რამდენად კანონიერად შენდება რაგბის სტადიონებისთვის გამოყოფილ ტერიტორიაზე ორი კორპუსი (რუსთავი-2)


60საქართველო-რუმინეთს შორის პირდაპირი ავიამიმოსვლა იწყება


60ფრანკფურტში 2018 წლის წიგნის ბაზრობაზე საქართველოს  პავილიონის კონცეფციის პრეზენტაცია გაიმართა


61უცხოენოვანი წარწერების გამო პირველი აპრილიდან თბილისში 15 სუბიექტი დაჯარიმდა


62ჯანდაცვის მინისტრის დაპირების მიუხედავად კახეთის სოფლების ამბულატორიები რეაბილიტირებული ამ დრომდე არ არის (რუსთავი-2)


64თელავის მუნიციპალიტეტის სოფლები: წინანდალი და კისისხევი სტიქიამ დააზარალა


64ტყიბულში სოლიდარობის აქცია გაიმართა


65წალკაში ადგილობრივი მოსახლეობა პოლიციის შენობასთან შეიკრიბა და ქურდობის ფაქტების გამოძიება მოითხოვა (რუსთავი-2)




ხელისუფლების წარმომადგენლებმა ომის ვეტერანებს ფაშიზმზე გამარჯვების დღე მიულოცეს

პრემიერი, პრეზიდენტი, მინისტრები და დეპუტატები ფაშიზმზე გამარჯვების დღის აღსანიშნად მივიდნენ  ვაკის პარკში. ვაკის პარკში  იმყოფებოდა დედაქალაქის მერიც, ასევე, ოპოზიციის წარმომადგენლები. მათ ვეტერანებს 9 მაისი მიულოცეს. 1945 წლის 8 მაისს გერმანიის მიერ კაპიტულაციის გამოცხადების შემდეგ მე-2 მსოფლიო ომი დასრულდა და 9 მაისი ფაშიზმზე გამარჯვების დღედ გამოცხადდა. 
გიორგი კვირიკაშვილი: „ - განსაკუთრებით მინდა მივულოცო ვეტერანებს. ჩვენი ვალია, რომ მათი გმირობა დავაფასოთ, ჩვენ უნდა ჩავიხუტოთ ისინი გულში, ძალიან ძვირფასი ადამიანები, რომლებმაც სიცოცხლე დადეს სამშობლოსთვის მსხვერპლად. საქართველომ გაიღო უდიდესი მსხვერპლი. 300 000-ზე მეტი ადამიანი აღარ დაბრუნდა.“ 

ირაკლი კობახიძე: „ - დღეს არის მსოფლიოს უდიდეს ბოროტებაზე,  ფაშიზმე გამარჯვების დღე.  მინდა მივულოცო ეს დღე  ყველას. განსაკუთრებით, ჩვენ ვეტერანებს. მინდა ვუსურვო მათ მხნეობა, ჯანმრთელობა, დიდხანს სიცოცხლე.“
100 წელს გადაცილებული ვეტერანები პრეზიდენტმა ღირსების ორდენითაც დააჯილდოვა. დღეს საქართველოში მეორე მსოფლიო ომის 676 მონაწილეღა ცხოვრობს.

გიორგი მარგველაშვილი: „ - ჩვენმა წინაპრებმა მთელი მსოფლიოს მასშტაბით შეძლეს და დაამარცხეს ფაშიზმი, როგორც ადამიანზე ძალადობისა და ანტიადამიანური რეჟიმი, რომელიც ემუქრებოდა კაცობრიობას. თითოეულ იმ ადამიანს, რომელიც ამ ბრძოლაში იღებდა მონაწილეობას იღებდა, დიდი მადლობა და პატივისცემა. წელს ჩვენ ვაჯილდოვებთ ასი წლის და ას წელზე უფრო უფროს მეორე მსოფლიო ომის ვეტერანებს“.

უცნობი ჯარისკაცის მემორიალი გვირგვინით შეამკეს ოპოზიციის წარმომადგენლებმაც. 

დავით ბაქრაძე: „ - მთლი მსოფლიო ზეიმობს მსოფლიო ბოროტების, ფაშიზმის დამარცხებას, მაგრამ ამ ზეიმში და ამ დღესასწაულში მთავარია  ის ადმიანები, ვინც იბრძოლა, მთავარია ჩვენი ასაკოვანი თაობა, ჩვენი  ვეტერანები,  პენსიონერები, ამიტომ დღევანდელ დღეს, გარდა ზოგადი ზეიმისა, არის დღე, როდესაც განსაკუთრებით უნდა დავფიქრდეთ, რას ვაკეთებთ ჩვენი ასაკოვანი თაობისთვის, როგორ ვუადვილებთ მათ იმ რთულ პირობებს, რომელშიც დღეს უწევთ ცხოვრება“.

ირმა ინაშვილი: „ - სამწუხაროდ, საქართველოში და სხვა ქვეყნებშიც ბევრი რამის გადაფასება ხდება, მათ შორის -  ისტორიის და ხშირად ამბობენ ხოლმე, რომ ეს არ იყო, თითქოს, სამამულო ომი. ეს ადამიანები იბრძოდნენ არა ნამგალი და უროსთვის, არამედ ჩვენი ქვეყნისთვის, ჩვენი სამშობლოსთვის, იბრძოდნენ ფაშიზმის, როგორც ბოროტების წინააღმდეგ.“

ნინო ბურჯანაძე: „ - ძალიან გამიხარდა, რომ დღეს აქ დავინახე ადამიანები ომის მონაწილეების ფოტოებით, ეს ძალიან მნიშვნელოვანი აქციაა, მართლაც უკვდავი აქციაა და ყველას უნდა გვახსოვდეს ეს ადამიანები და მადლობელი ვიყოთ მათი“.

ზაალ უდუმაშვილი: „ - ეს არის უმნიშვნელოვანესი დღე  მსოფლიო ისტორიაში, როდესაც  მსოფლიომ დაამარცხა ფაშიზმი და ჩვენ ქართველები განსაკუთრებით ამაყნი ვართ, რომ საქართველომ განსაკუთრებული წვლილი შეიტანა მეორე მსოფლიო ომში გამარჯვების მოპოვებისთვის.  ხელისუფლების უპირველესი მოვალეობაა, რომ ვეტერანების მიმართ განსაკუთრებული ყურადღება გამოიჩინოს, ვინაიდან მათი წვლილი მსოფლიოში მშვიდობისთვის ბრძოლაში დაუფასებელია“. 

ვაკის პარკში ომის ვეტერანებიც შეიკრიბნენ და უცნობი ჯარისკაცის საფლავს პატივს მიაგეს.
ტარას იჩქიტიძე: „ - ვინც იყო 20-დან 30 წლამდე, მასწავლებელი იყო, მოსწავლე იყო, ექიმი იყო, ვექილი იყო ყველა მიჰყავდათ ჯარში და ჩემი 2 ძმა უკვე ფრონზე იყვნენ და მეც წავედი საბრძოლველად, სტალინგრადიდან ბერლინამდე ჩავედი ჩემი ფეხით, 3 ჭრილობა მაქვს მიღებული. ვიბრძოდი იმის გულისათვის,რომ თქვენ გეცხოვრათ კარგად, გემრიელი ცხოვრება გქონდებოდათ, გახარებული ყოფილიყავით.“
ივლიტა კუჭაიძე: „ - 96 წელი შემისრულდა, ოთხმოცდამეჩვიდმეტეში გადავედი, ასეთი სიხარული არ მქონია, როგორც ეს ზეიმია ჩემთვის. ჯერ ერთი ცოცხალი ვარ იმ მდგომარეობის შემდეგ, რაც მე გადავიტანე. ღმერთმა ნუ აჩვენოს ჩვენს ახალგაზრდობას ეს განვლილი წლები, მაგრამ ალბათ ბედისწერა იყო ესეც, რომ გადავრჩით ცოცხლები.“ 

ვითარება ვაკის პარკში რამდენჯერმე დაიძაბა - ოპოზიციამ საბჭოთა სიმბოლიკა და რუსული ოკუპაცია გააპროტესტა

სიტყვიერი და ფიზიკური  დაპირისპირება მოხდა  ნაციონალური მოძრაობის წევრებსა და სოციალისტურ საქართველოს შორის. ხმაური ოპოზიციის მიერ საბჭოთა სიმბოლიკის გაპროტესტებას  მოჰყვა. ხმაური იყო ვაკის პარკის შესასვლელთანაც.   სამართლადამცველები  ენმ-ის წევრებსა და მოძრაობა “ძალა ერთობაშიას” წარმომადგენლებს ტერიტორიაზე  შესვლის საშუალებას არ აძლევდნენ. 

გიორგი რუხაია: „ - მრცხვენია, დღეს საქართველოში ასეთი ღორები რომ ცხოვრობენ. ესენი  არიან ფაშისტებზე უარესები. რუსეთის მიერ საქართველოს 20% არის ოკუპირებული და დღეს რუსეთის მონები გამოდიან და რუსულ სიმბოლიკებს გვიტრიალებენ აქ. უნდა რცხვენოდეს ყველას, ვისაც ეგ  უკავია. ყველა ეგეთი სანამ ცოცხალია და იცოცხლებენ, ქვეყანას არ ეშველება.ესენი არიან მოღალატეები და გამყიდველები სუყველა” 

გრიშა ონიანი: “ - დღეს თვითონ ბერლინში, მთელი  გერმანია ზეიმობს ფაშიზმის დამარცხებას და ეს გამყიდველი აქ ვინ შემოგზავნა, ისიც ისეთივე მტერია, როგორც ეს მახინჯი ვიღაც. თვითონ გერმანია ზეიმობს დღევანდელ დღეს. რამდენიმე  მოქალაქეს უნდა უყურო თუ 2000 კაცს, რომელიც  სამამულო ომის ვეტერანები 700 000  კაციდან 2 000 კაცი დაგვრჩა და მაგათ საპატივსაცემოდ აქ რომ მოვიდნენ, იმის გამპროტესტებელია ხომ ქვეყნის აღმშენებელი?”

ვალერი კვარაცხელია: “ - არავითარი პროტესტი აქ არ ყოფილა. არის ვიღაც იდიოტი, რომელმაც  არ იცის, რას როშავს. არის პროვოკატორი, შემოგზავნილი.  ვიღაცამ ჩაუდო ჯიბეში 5 ლარიანი და დადის და  დაბანდალობს და რას ლაპარაკობს თვითონაც არ იცის. მთელი  მსოფლიო ზეიმობს დღეს ფაშიზმზე გამარჯვების დღესასწაულს და ჩვენც ვზეიმობთ თქვენთან ერთად, რა არის აქ გაუგებარი.“ 

გივი კუბლაშვილი: „ - გეორგიევსკის ლენტი, რომელიც არის კანონდარღვევა და სუს-ის გუშინდელი ბრძანებაც ვნახეთ ჩვენ, რომ  ნებისმიერი სიმბოლიკა, რომელიც არის საბჭოური, არის კანონდარღვევა. მოვითხოვთ, რომ გეორგიევსკის ლენტი ჩამოერთვათ და გააგრძელეონ ღონისძიებაში მონაწილეობა, მაგრამ ჩვენ არ გვიშვებენ ღონისძიებაზე. გვეუბნებიან, რომ ეს არის  სამთავრობო ღონისძიება“. 

დავით ქაცარავა: „ - ჩვენც ვზეიმობთ ბუნებრივია, მაგრამ ჩვენ არ გვეზეიმება იმიტომ, რომ  ჩანან ქუჩებში ის ადმიანები, რომლებიც საქართველოს კანონს ოკუპაციის შესახებ არღვევენ და გამოაქვთ ის საოკუპაციო  სიმბოლიკა გეორგიევსკის ე.წ ბაფთა, რომელიც ჩვენთვის მუღებელია.“ 

ხელისუფლებაში საბჭოთა სიმბოლიკის გამოყენებას უარყოფითად აფასებენ (საზოგადოებრივი მაუწყებელი)
პარლამენტის თავმჯდომარის თქმით, მსგავსი მეთოდები რუსული პროპაგანდის ნაწილია, რომელსაც მისივე შეფასებით, სახელმწიფო აქტიურად უნდა დაუპირისპირდეს. ირაკლი კობახიძის განცხადებით, მთავარია, ევროპული და ევროატლანტიკური ინტეგრაცია გაგრძელდეს და საქართველომ არ გადაუხვიოს არჩეულ კურსს.

ირაკლი კობახიძე: „ - რა თქმა უნდა, რუსული პროპაგანდა არის შემაშფოთებელი და არის აქტიური მუშაობა საჭირო იმკისათვის, რომ შესაბამისი რისკების პრევენცია მოხდეს, ჩვენ ამაზე ააქტიურად ვმუშაობთ, ვმუშაობთ მათ შორის ჩვენს საერთაშორისო პარტნიორებთან ერთად. ჩვენთვის მნიშვნელოვანია ჩვენი ეროვნული ინტერესების დაცვა და იმ რეჟიმში, როდესაც არის ოკუპირებული ჩვენი 2 ისტორიული რეგიონი, ასეთი პროპაგანდა არის ჩემთვკის პირადად აბსოლუტურად მიუღებელი“. 

დავით სერგეენკო: „ - ჩემთვის მისაღები, რა თქმა უნდა, არ არის საბჭოთა სიმბოლიკა არანაირი სახით, თუმცა ადამიანებს თუ აქვთ სურვილი, შეუძლიათ გამოხატვა, აკრძალვა ეხება, რამდენადაც ვიცი, შენობებზე, ავტომობილებზე და ა.შ. და ზუსტად არ ვიცი, მაგრამ თუ კითხვაა, რომ ჩემთვის მისაღებია თუ არა, რა თქმა უნდა - არა“. 
პოლიციამ აქციისას დაკავებული ვალერი კვარაცხელია და  ორი პირი ხელწერილით გაათავისუფლა 
ფაშიზმზე გამარჯვების დღე თბილისში  ხმაურისა და დაპირისპირების ფონზე აღინიშნებოდა.  ვაკის პარკის ინციდენტის გამო  პოლიციამ 3 პირი დააკავა, მათ შორის - კვარაცხელიაც. კომუნისტური და სოციალისტური პარტიის წევრები მოძრაობა "ძალა ერთობაშიას" წარმომადგენლებს დაუპირისპირდნენ. ინციდენტი  ვაკის პარკში კომუნისტური პარტიის აქციის დასრულების  შემდეგ  დაიწყო, ვითარება მას  შემდეგ დაიძაბა, რაც  ვალერი კვარაცხელიამ ერთ-ერთ ქალს სიტყვიერი შეურაცხყოფა  მიაყენა, რასაც  სამოქალაქო ორგანიზაციის წევრის მხრიდან პროტესტი მოჰყვა.  „ძალა ერთობაშიას“ წარმომადგენლებმა ვალერი  კვარაცხელიას და მის თანამოაზრეებს კვერცხები ესროლეს.  

შს სამინისტრომ ძიება ადმინისტრაციული კოდექსის 166-ე მუხლით დაიწყო. 

ნიკოლოზ შაყულაშვილი: „ - რუსული ორგანიზაციით და რუსული ფულით დაფინანსებული ორგანიზაციების  წარმომადგენლები ძალინა ღიად და დაუფარავად, ძალიან აგრესიულად იქცეოდნენ. შეურაცხყოფა მიაყენეს ჩვენთან  ერთად მყოფ ქალბატონებს, გოგონებს და როგორც ჩანს, დაუსჯელობის ძალიან მაღალი ხარისხის განცხდა აქვთ, რადგან ამდენს ბედავენ და  ამდენს კადრულობენ.  გამოვხატე ჩემი პროტესტი, კონსტიტუციით მონიჭებული უფლება და გავეცი ადეკვატური პასუხი.“ 

გრიშა ონიანი: „ - იქიდან ისინი მოდიოდნენ, ჩვენ ასე მოვდიოდით და დავინახეთ, რომ  კვერცხები ესროლეს და მოხვდა კვარაცხელიას. არაფერი არ გვინახავს საერთოდ. ვინ ისროლა კვერცხი, ისიც არ ვიცი და მერე  გახდა ცნობილი, როდესაც იქით გავედი“. 

ლაშა ბერულავა: „ - მას შემდეგ, რაც ჩვენს წევრ გოგონას შეაგინა უშუალოდ ვალერი კვარაცხელიამ,  ამის შემდეგ ჩვენმა ერთ-ერთმა მხარდამჭერმა, რომელიც შემოგვიერთდა აქციაზე, მას  უკვე მოშორებით მდგარს კვერცხი ესროლა პროტესტის ნიშნად. ეს იყო  სამოქალქო  პროტესტის გამოხატულება, რის შემდეგაც  მისი თანმხლები პირები გამოედევნენ მას, მიაყენეს ფიზიკური და სიტყვიერი შეურაცხყოფა და ამის შემდეგ, პოლიციამ ამ  ინციდენტის მონაწილეები  გაიყვანა ადგილდიან.“ 

დავით ქაცარავა: „ - ჩვენ აქ ვართ. ბუნებრივია, ველოდებით და გვაინტერესებს როგორ დასრულდება ეს ინციდენტი, თუმცა ჩვენთვის ძალიან სამწუხაროა ის  ფაქტი, რომ როდესაც გამოხატავ ანტირუსულ განწყობას, საქართველოს მოქალაქეები  გაყენებენ შეურაცხყოფას. ვფიქრობ, ეს სიმპტომია.“
„თავისუფალი ზონის“ წევრებმა რუსული ოკუპაცია გააპროტესტეს

„თავისუფალი ზონის“ წევრებმა მშვიდობისა და მეტეხის ხიდზე ანტისაოკუპაციო ბანერები გადმოფინეს და ამ ფორმით გააპროტესტეს რუსული ოკუპაცია.„თავისუფალი მოძრაობის“ წევრები ითხოვენ, რომ ფაშიზმზე გამარჯვების დღე ისევე, როგორც ყველა ქვეყანაში, საქართველოშიც 8 მაისს აღინიშნოს.

თორნიკე დარბაისელი: „ - საქართველოში გეორგიევსკის ბაფთიანი  არცერთი  ადამიანი არ  უნდა დადიოდეს. ჩვენ ვაპროტესტებთ იმას, რომ ოკუპაციის ფონზე, იმ ფონზე, როდესაც მთელი მსოფლიო აღნიშნავს 8 მაისს გამარჯვების დღეს, მხოლოდ და მხოლოდ პოსტ საბჭოთა ქვეყნებში აღინიშნება 9 მაისს. ჩვენ არ გვინდა, რომ 9 მაისს აღინიშნებოდეს ფაშიზმზე გამარჯვების დღე და აღინიშნებოდეს როგორც ცივილური სამყარო აღნიშნავს 8 მაისს“.

რუსკა მჭედლიძე: „ - სამართალდამცველებმა ბანერი მოგვახსენევინეს იმიტომ, რომ  არის ეს პუტინის შეურაცხმყოფელი ბანერი და არ უნდა  იყოს ამ ხიდზე ეს გამოფენილი და დაგვაკეცინეს.  როცა საქართველოს ტერიტორიის 20% ოკუპირებულია და ამ წუთებშიც  პუტინი ავიწროებს ჩვენ ტერიტორიას, ეს არ არის შურაცხმყოფელი?“
ბადრი შუბლაძე: „ - ვიღაც მოქალაქემ გამოიარა, დარწმუნებული ვარ, შეგნებულად, რომ  პროვოკაცია გამოეწვია, რომ  რატომ გაქვთ  გამოფენილი ბანერი. ეს ჩემი უფლებაა კონსტიტუციური. არაფერს არ  ვარღვევე, არ ვაზიანებ,  მიჭირავს ხელში.“
ბათუმში ფაშიზმზე გამარჯვების დღესთან დაკავშირებით გამართულ ღონისძიებაზე დაპირისპირება მოხდა 

ერას მოედანზე ორგანიზაცია „უკვდავი პოლკისა" და საქართველოში მცხოვრებ სლავ ხალხთა კონგრესის წარმომადგენლები შეიკრიბნენ, ისინი გამარჯვების დღეს აღნიშნავდნენ. რამდენიმე მათგანი აქციაზე ე.წ. გეორგიევსკის ლენტით გამოჩნდა, რასაც მოქალაქეები უკმაყოფილება მოჰყვა. მონაწილეებსა და მოქალაქეებს შორის შელაპარაკება მოხდა, აქციის ორგანიზატორები განმარტავენ, რომ ისინი ტურისტები იყვნენ და არ იცოდნენ, რომ საქართველოში ამ სიმბოლოების გამოყენება აკრძალულია.

რუსუდან თევდორაძე: „ - მე არ ვარ მაგის ორგანიზატორი, მე ვღებულობ მონაწილეობას. არ მქონდა ლენტა, თორემ მეც გავიკეთებდი იმიტომ, რომ მე ნამდვილად პატივს  ვცემ. ეს არის გამარჯვების სიმბოლო.“ 

ნაზი ბებია: „ - ჩვენ კანონმორჩილი მოქალაქეები ვართ. თუკი სახელმწიფოში რაღაც სიმბოლოა კარძალული, ჩემთვის ეს მიღებულია იმიტომ, რომ კანონი კრძალავს ამას, მაგრამ რადგან იკრძალება, იკრძალება.“ 

დავით ტრაპაიძე: „ - სუს-ის მიერ გაკეთებული განცხადება, რომელიც გუშინ ნათლად ასახავდა, რა  არ უნდა გამოყენებულიყო  ამ აქციის ჩატარების დროს, დღეს იქნა დარღვეული და  სწორედ ეს იყო ჩვენი პროტესტის მთავარი მიზეზი და არა  ის, რომ ვიღაცებმა მიაგეს თავიანთ წინაპრებს. ეს იყო  თემის უტრირება“. 

გიორგი წეროძე: „ - მათ ნაწილს ჰქონდა საქართველოს თავისუფლების  თემის პარტიის მე-6 მუხლით აკრძალული სიმბოლიკა. ეს მუხლი გულისხმობს იმას, რომ  საქართველოში იკრძალება საბჭოთა და ნაცისტური სიმბოლიკა. მიუხედავად ამისა,  ისინი მაინც იყენებდნენ ამ გეორგიევსკის ლენტებს. ჩვენ მოვუწოდეთ, რომ  მოეხსნათ ეს ლენტა და პატივი  ეცათ კანონმდებლობისთვის“. 
მსვლელობის ორგანიზატორმა "საქართველოს სლავი ხალხების ეროვნული კონგრესის" თავმჯდომარემ, ლიკა ზახაროვამ დემონსტრაციის მონაწილეები არ გააფრთხილა, რომ საქართველოში საბჭოთა სიმბოლიკის გამოყენება კანონითაა აკრძალული.
ლიკა ზახაროვა: „ - მე ჩემი ფულით ვაფინანსებ ასეთ დემონსტრაციებს, ჩემი ბაბუა თავად ომობდა. ძალიან ცუდია, რომ გეორგიევსკის ლენტების გამოყენების საშუალებას არ გვაძლევენ. აქ ტურისტებიც იმყოფებიან და მათ არ იცოდნენ, რომ ეს აკრძალულია. შარშან თბილისში ჩავატარე 600-კაციანი აქცია და იქ ასეთი ინციდენტები არ ყოფილა. 

„კურიერის“ სიუჟეტის მიხედვით,  „ვისგან იღებს დაფინანსებას ლიკა ზახაროვას სლავების კონგრესი და ვინ აფინანსებს პრორუსულ მსვლელობას საქართველოში - სტატია ამ თემაზე „საქინფორმმა“ გამოაქვეყნა. გამოცემა ამტკიცებს, რომ ზახაროვა საქართველოში აკრედიტებულ რუს დიპლომატებთან ერთად კორუფციულ სქემებშია ჩართული. რუსეთის საელჩოს მიერ გამოყოფილი დაფინანსების არამიზნობრივ ხარჯვაზე წერილი რუსეთის საგარეო საქმეთა სამინისტროში საქინფორმმა უკვე გააგზავნა: „აფერისტები და პროვოკატორები საგანგებოდ ეტმასნებიან რუსუფობიურ ძალებს და პრორუსებად ასაღებენ თავს. მათი ქმედებები იმდენად სკანდალური და ნაჯახისებრია, იმდენად კომპრომიტირებული და ბრიყვულია, რომ ყველა კარი თემის დისკრედიტაციას ახდენენ“. 

„მათი თავკაცი ესაა ქალბატონი კომბინატორი, რომლის სახელიც ბევრი ქართველისთვის რუსეთის ინტერესების სექციასთან ასოცირდება. გაურკვეველი მიზნების მქონე ეს სირიელი ემიგრანტი რუსეთის ინტერესების სექციასთან არსებული თანამემამულეთა კავშირის წევრი ლიკა ზახაროვაა, გონებრივად სუსტი, ალკოჰოლიზმით დაავადებული, დიპლომით ინჟინერი და არაერთი პასპორტისა და მოქალაქეობის უმანონოდ მფლობელია“.  

გენერალ გელა ბაქრაძის ინფორმაციით, ლიკა ზახაროვა საქართველოში კაზაკთა პოლკის ჩამოყალიბებას გეგმავდა. კაზაკთა 5000-კაციანი სამხედრო დანაყოფის შექმნის შესახებ ზახაროვამ რუსეთის დუმის თავდაცვის კომიტეტის თავმჯდომარის მოადგილეს, გენერალ-ლეიტენანტ ვოდოლაცკისაც მისწერა. ამ წერილით ლიკა ზახაროვა საქართველოში უკანონო შეიარაღებული ფორმირების შექმნას რუსი ოფიცრებით, რუსეთის სამხედრო სასწავლებლის კურსდამთავრებულებით აპირებდა. ატამანად ზახაროვა მისი მეუღლის, მრავალენოვანი საქართველოს ანტიფაშისტური კოალიციის პრეზიდენტის, რევაზ გოგიძის დანიშვნას ითხოვდა. 
გელა ბაქრაძე: „ - ეს არის დევნილი, გამოქცეული სირიიდან. რა ნაციის - არ ვიცით. არის ინფორმაცია, რომ ლიკა ზახაროვა კი არაა, არის ანჟელიკა ზახარიან. სირიაში ბევრი სომხები ცხოვრობენ და ახლო აღმოსავლეთში. აქ მისი ქმარი ქმარად არ არის, ოჯახში არ ღებულობენ... მიწერა, რომ მე მაქვს ანკეტებიო, შევარდნაძის დროს იყო აქ 5 ათასკაციანი კაზაკთა რაზმი, ამ ხალხის შეგროვება, ამის გარდა მაქვს საშუალება, რომ რუსული სამხედრო ორგანიზაციებიდან და სასწავლებელდამთავრებული ხალხი შევაგროვო და 5 ათას კაცს, უნარიანს -  რის უნარიანს არ ვიცი, გვეყოლება საქართველოშიო.“   
რუსეთის სათათბიროს საპარლამენტო გაზეთის პრესკლუბში ქალბატონმა ზახაროვამ განაცხადა, რომ რუსეთის ინტერესების სექციასთან ერთად მუშაობს და რომ საქართველოში არა მხოლოდ რუს, არამედ სხვა ქვეყნის ტურისტებსაც რთული ვითარება ხვდებათ. ლიკა ზახაროვა ოკუპირებული ტერიტორიების შესახებ კანონსაც აპროტესტებს და ამბობს, რომ აფხაზეთში ნამყოფ რუსეთის მოქალაქეებს საქართველოში აპატიმრებენ.
ლიკა ზახაროვა: „ - ჩვენ შევქმენით იურიდიული დამხარების ცენტრი, რომელიც მუშაობს რუსეთის ინტერესების სექციასთან ერთად. მინდა ვთქვა, რომ საქართველოში ჩამოსვლისას, სხვადასხვა ქვეყნის ტურისტებმა უნდა გაითვალისწინონ ის სამართლებრივი რისკები, რომელიც საბაჟო და სასაზღვრო კონტროლის გავლისს შეექმნებათ. ძალიან დიდი საფრთხეა ოკუპაციის კანონი, რადგან ისინი, ვინც აფხაზეთსა და ცხინვალში იყვნენ, მათ ქართულ საზღვარზე აკავებენ.“ 
„ერეკლე მეორის საზოგადოების“ თავმჯდომარე, არჩილ ჭყოიძე ამბობს, რომ ზახაროვა შეგნებულად ეწევა საქართველოს, როგორც ტურისტული ქვეყნის დისკრედიტაციას. აქედან გამომდინარე მისთვის გაუგებარია, რატომ აძლევენ მას საქართველოში თავისუფლად მოქმედების უფლებას ქართველი სპეცსამსახურები.
არჩილ ჭყოიძე: „ - ძალიან ბევრი ტურისტი ჩამოდის საქართველოში, ჩვეულებრივ რუსებზე მაქვს საუბარი და ეს პრობლემად იქცა იმ ადმიანებისთვის რუსეთში, რომლებიც ნეგატიურად არიან განწყობილნი საქართველოსადმი და არამარტო რუსეთში, ჩვენს კიდევ სხვა სამეზობლო ქვეყნებში. ამიტომ, ისინი ცდილობენ ასეთი პირვნებების სახით, როგორიც ლიკა ზახაროვაა, წარმოაჩინონ, რომ თითქოს საქართველოში რუსებს ვინმე ჩაგრავს, თითქოს რუს ტურისტებს პრობლემები ექმნებათ, რაც აბსოლიტური სიცრუეა. მილიონობით უკვე ტურისტი, რომელიც საქართველოში ჩამოდის, რეალურად იქცა ქართულ ლობად.“
9 მაისი აღნიშნეს გორში საზოგადოება „გორელის” წევრებმა

ისინი ქალაქის ცენტრალურ მოედანზე შეიკრიბნენ და სტალინის სახლ-მუზეუმამდე მსვლელობით მივიდნენ. მსვლელობის მონაწილეებმა ყვავილებით შეამკეს ომში დაღუპულთა მემორიალი და  სტალინის ძეგლი. მსვლელობას შეუერთდა „ქართული ოცნების“ დეპუტატი სოსო მაკრახიძე, რომელიც ადგილობრივებთან მივიდა.

გიორგი  კანდელაკი: „ - ეს ჩვენი აქტივია.  16 000 გორელის ხელმოწერა მაქსვ, რომელმაც მოითხოვა სტალინის ძეგლის დადგმა სტალინის მუზეუმში. ვფიქრობ, რომ ყველას უხარია დღევანდელი დღე, ყველა საზეიმოდ არის განწყობილი და ყველას მივულოცავ დღევანდელ  დღეს.“ 

იოსებ მაკრახიძე: „ - ვულოცავ ყველას გამარჯვების დღეს. ნეტა ჩვენი გამარჯვებაც მალე ყოფილიყოს და დაგვებრუნებინოს ის ტერიტორიები. ნაკლებად არის ომში მონაწილეები, თითო-ოროლა კაციღაა დარჩენილი. პატივი მივაგეთ და  ღმერთმა დარჩენილები დიდხანს აცოცხლოს... წარმოდგენა არ მაქვს „უკვდავთა პოლკი“ რა არის, მეგობრები არიან და მონაწილეობა მივიღე. დროშა რომ მომაწოდეს მივხვდი, რომ პოლკი აწერია“.

შალვა ცერცვაძე: „ - გორის მოსახლეობაში ჩამოყალიბდა ასეთი აზრი, რომ  გორში დაიდგას რუზველტის, სტალინისა და ცერჩილის ძეგლები. თუ სახელმწიფო არ გამოყოფს ადგილს, მე პირადად მაქვს ცარიელი  ადგილი ქალაქ გორში  და დიდი  სიამოვნებით დავუთმობ ჩემს ადგილს, რომ ეს ძეგლი  დაიდგას გორის ტერიტორიაზე.“ 
9 მაისი მიტინგით აღნიშნეს გორში კომუნისტური  პარტიის წევრებმა და მხარდამჭერებმა 

ისინი სტალინის მემორიალურ სახლთან წითელი დროშებით შეიკრიბნენ, თუმცა საკუთარი სიმბოლიკა მათ ტერიტორიიდან სამართალდამცველებმა გაატანინეს. აქციას  წინ უძღოდა ხმაური. დაპირისპირება კომუნისტური იდეოლოგიის მხარდამჭერებსა და  იმ მოქალაქეებს შორის მოხდა, რომლებიც  რუსულ ოკუპაციას აპროტესტებდნენ. მოგვიანებით სტალინელებმა ქალაქის ცენტრალურ მოედანზე სტალინის ბიუსტი დადგეს. 

ირინა ცააძე: „ - გზავნილი მსოფლიოს- გვაქვს ესეთი სტიკერები. მე თვითონ მოვიფიქრე პირადად და გვინდოდა  დაგვერიგებინა, რომ განწყობა შეგვექმნა, რომ რუსეთი ოკუპანტია. მაინც და მაინც გორში გვინდოდა, რომ გაგვეკეთებინმა, მაგრამ აქ რომ  ჩამოვედით, დაგვხვდნენ მოხუცი ადამიანები, რომლებსაც ძალიან ნორმალურად ვესაუბრებოდით, მაგრამ გამოგვიცხადეს, რომ რუსეთი არ არის  ოკუპანტი.“ 
შალვა ნათელაშვილმა მეორე მსოფლიო ომის მონაწილეს 9 მაისი პირადად მიულოცა

„ლეიბორისტული“ პარტიის ლიდერმა 97 წლის დურმიშხან გზირიშვილს პირადად მიულოცა გამარჯვების დღე. შალვა ნათელაშვილმა მეორე მსოფლიო ომის მონაწილეს ჯანმრთელობა და დიდხანს სიცოცხლე უსურვა. მისი თქმით, მთავრობამ ყველაფერი უნდა გააკეთოს, რომ მეორე მსოფლიო ომის ვეტერანებმა ღირსეულად იცხოვრონ.

შალვა ნათელაშვილი: „ - ბატონმა დურმიშხანმა და მისმა თაობამ, დედამიწა გადაარჩინა ფაშიზმის მიხაკისფერ საფრთხეს. მათ ეს დიდი ბრძოლა კაცობრიობის ისტორიაში არნახული დაამთავრეს და  დააგვირგვინეს რაიხსტაგზე გამარჯვების დროშის ატანით და მე მინდა ბატონი დურმიშხანის ოჯახიდან ყველას მივულოცო, ყვგელა მონაწილეს, მათ შთამომავლებს და მთელ  მსოფლიოს ფაშიზმზე გამარჯვების ეს ბრწყინვალე დღესასწაული.”
დურმიშხან გზირიშვილი: „ - ქართველების ისტორიაში ბევრი ომი ყოფილა, მაგერამ გერმანიასთან ომი სულ სხვა იყო“. 
ფაშიზმზე გამარჯვების დღე ნაციონალური მოძრაობის წევრებმა ომის ვეტერანს, 96 წლის ალექსანდრე იობაშვილს მიულოცეს
პარტიის წარმომადგენლები სოფელ კისისხევში ჩავიდნენ და ალექსანდრე იობაშვილს პროდუქტი და სხვადასხვა სახის საჩუქრები ჩაუტანეს. იობაშვილს გასულ წელს სოციალური დახმარება მოეხსნა.

გიორგი ბოტკოველი: „ - პატივი უნდა მივაგოთ ყოველთვის ასეთი ადამიანების  დამსახურებას. რითიც შეგვეძლო, ყოველდღიური პროდუქტი მოვუტანეთ, რომელიც რაღაც პერიოდი ხელს გაუმართავს ოჯახს და მაქსიმალურად ვეცდებით, რომ მხარი დავუჭიროთ და გვერდში დავუდგეთ ესეთი ადამიანების და ოჯახების დამსახურებას“.

მეორე მსოფლიო ომის ვეტერანთა ნაწილი სოციალური პროგრამების გაუმჯობესებას და პენსიის გაზრდას ითხოვს (საზოგადოებრივი მაუწყებელი)
მოქალაქეები ამბობენ, რომ ყოველთვიური შემწეობა საკმარისი არ არის და სახელმწიფომ ქვეყნისთვის მებრძოლ პირებზე უფრო მეტად უნდა იზრუნოს.

ვეტერანთა საქმეების სახელმწიფო სამსახურში განმარტავენ, რომ დამატებითი ბენეფიტების დაწესებისთვის სამსახური საქართველოს პარლამენტთან ერთად მუშაობს. მათი ინფორმაციით, ქვეყანაში დღეს მეორე მსოფლიო ომის 676 ვეტერანი და მასთან გათანაბრებული პირია, რომლებიც ყოველთვიურად პენსიასთან ერთად 44-ლარიან დახმარებას იღებენ.

ასევე, ვეტერანები ჩართულები არიან საყოველთაო ჯანდაცვის პროგრამაში და სპეციალურ, 100 %-ან სადაზღვევო პაკეტთან ერთად, მათთვის განსაზღვრულია პროგრამის მაღალი სერვისები.

მთაწმინდის პარკის ადმინისტრაცია მეორე მსოფლიო ომის ვეტერანებს ესტუმრა და საჩუქრები გადასცა 
ადმინისტრაციამ 20-მდე ოჯახი მოინახულა. მთაწმინდის პარკი უკვე მესამე წელია ვეტერანებს ამ ფორმით ულოცავს ნაციზმზე გამარჯვების დღეს.

რუსთავში, დიდების ხეივანში ფაშიზმზე გამარჯვების 73-ე წლისთავი აღნიშნეს

ღონისძიებას ტრადიციულად მეორე მსოფლიო ომის ვეტერანები და ჩოხოსნები ესწრებოდნენ. დაღუპულ ჯარისკაცებს პანაშვიდი გადაუხადა რუსთავის ხარების სახელობის ტაძრის წინამძღვარმა, შესრულდა სპეციალური საგალობელიც. უცნობი ჯარისკაცის მემორიალი გვირგვინებით შეამკეს რუსთავის მერმა და ადგილობრივი ხელისუფლების წარმომადგენლებმა. რუსთავში დღეს მეორე მსოფლიო ომის 13 ვეტერანი ცხოვრობს.

ირაკლი ტაბაღუა: „ - ვფიქრობ, რომ ეს იყო ბრძოლა სიკეთესა და ბოროტებას შორის და ამ ბრძოლაში გაერთიანდა თითქმის მსოფლიოს ერების უდიდესი ნაწილი და შეძლეს გამარჯვების მოპოვება და კარგია ეს მიმართულება და ეს ხედვა დღესაც მსოფლიოს რომ გააჩნია“.

ზუგდიდში ფაშიზმზე გამარჯვების დღე აღნიშნეს
9 მაისი აღნიშნეს ვეტერანებმა გვირგვინით შეამკეს. მეორე მსოფლიო ომის დროს დაღუპულთა ხსოვნას პატივი მიაგეს სამეგრელო-ზემო სვანეთის გუბრენატორმა, ზუგდიდის მერმა და ადგილობრივი ხელისუფლების სხვა წარმომადგენლებმაც.

ლევან შონია: „ - მეორე მსოფლიო ომის ვეტერანები არიან მთლიანად რეგიონში 30 ადამიანი, რა თქმა უნდა ყველას არ შეუძლია დღეს ფეხზე დადგომა, ვერ ამოდიან, მაგრამ რეგიონის მასშტაბით ყველა მუნიციპალიტეტები მათ სახლებში ინახულებენ, ფულად ჯილდოებს გადასცემენ, ასევე, მუნიციპალიტეტები ჩაურიცხავენ, მთავრობის მხრიდან 500-500 ლარი ჩაერიცხებათ“.

ხელისუფლებაში კომენტარები გააკეთეს ნარკოპოლიტიკის შესახებ 
ქვეყნის ნარკოპოლიტიკასა და ბოლო  დროს  მომხდარ  შემთხვევებზე  განმარტებები გააკეთეს მთავრობის წევრებმა  და პარლამენტის თავმჯდომარემ. 
დავით სერგეენკო: „ - არ არსებობს განსხვავება კლუბურ  და რეკრეაციულ  და ყველა დანარჩენ ნარკოტიკს შორის. ყველა მათგანს შეუძლია ფატალური საფრთხის მოტანა და სიცოცხლის დაკარგვა, ამიტომ ყველას  უმორჩილესად ვთხოვ, რომ არ  მიიღონ  ეს საშინელება, არ მიიღონ ეს შხამი.  ერთადერთი გზა არის მოხმარების  შემცირება და მიწოდების შემცირება იმისათვის, რომ ეს კატასტროფა ავიცილოთ თავიდან“. 

ირაკლი კობახიძე: „ - ჩვენ 4  კვირით გავაგრძელეთ შესაბამისი კანონპროექტის განხილვის ვადა.  როგორც მოგეხსენებათ, არის  არსებითი  აზრთა სხვადასხვაობა  კანონპროექტთან დაკავშირებით. ჩვენი  მთავარი ამოცანაა, შევაჯეროთ პოზიციები და  ეს უნდა გაკეთდეს მომდევნო 4 კვირის განმავლობაში იმმისათვის, რომ  სესიის ბოლომდე,  ივნისის ბოლომდე ჩვენ მოვახერხოთ შესაბამისი კანონპროექტის მირება.  მთავარია  ჩვენთვის დაბალანსებული კანონპროექტის შემუშავება. მიზანი არის მარტივი, მიზანი არის  ის, რომ უნდა შემცირდეს საქართველოში ნარკომოხმარება, მიზანი არის ის, რომ  უნდა იყოს მაქსიმალურად რაციონალური სისხლის სამართლებრივი  პოლიტიკა. „
გიორგი ვოლსკი: „ - სამწუხაროა, რომ შს სამინისტროს თანამშრომელი აღმოჩნდა ამ დანაშაულებაში ჩართული, თუმცა  ამას არ აქვს მნიშვნელობა, რომელი უწყების და რომელი  სამინისტროს თანამშრომელი იქნება, ანუ თუ საერთოდ არ იქნება დაკავებული სახელმწიფო  სტრუქტურებში.  ყველა ადამიანი, ვინც  ამ სიკვდილის შემოტანას გადაწყვეტს საქართველოში, უნდა  იცოდეს ყველამ, რომ  კანონი მათ მიმართ იქნება დაუნდობელი.“ 

მარიამ ჯაში: „ - შემიძლია დაგიდასტუროთ სამი პრინციპი ნარკოპოლიტიკის რეფორმასთან დაკავშირებით, რომელსაც ყველანი ვიზიარებთ გუნდში, ეს არის ლიბერალური, ჰუმანური მიდგომა ნარკოტიკების მომხარებელთა მიმართ, უკიდურესი გამკაცრება ნარკორეალიზატორების მიმართ და სახელმწიფო ინვესტიციების დაბალანსება მაქსიმალურად პრევენციასა და სამედიცინო მკურნალობა-რეაბილიტაციას შორის.“ 

ლევან კობერიძე: „ - მომხმარებელი არ უნდა წავიდეს ციხეში, პრინციპზე აქაც ვთანხმდებით. აქ საუბარია იმაზე, განისაზღვროს ზუსტი კრიტერიუმები რა შემთხვევაში და როგორ არ უნდა მოხვდეს მომხმარებელი სასჯელაღსრულების დაწესებულებაში, ეს არის ყველაზე მთავარი თემა, რაზეც დღეს მიმდინარეობს მსჯელობა. ჩვენი, ინიციატორების მხრიდან , გადადგმულია უკვე საკმაოდ მე ვიტყოდი დათმობას თუ დავარქმევთ საკმაოდ შემხვედრი ნაბიჯები ძალოვან სტრუქტურასთან  მჯელობის შედეგად.“ 

კახა კალაძე: „ - ყველა დამნაშავე იქნება დასჯილი, ვინც არ უნდა იყოს, არ აქვს მნიშვნელობა ამას პოლიციელის ძმა, ბიძაშვილი, დეიდაშვილი, მამიდაშვილი  თუ ვინმეს ბიცოლაა, არანაირი მნიშვნელობა არ აქვს. კანონი ყველასთვის არის კანონი, უზენაესი უნდა იყოს და ჩვენ არაერთი მაგალითი შეგვიძლია მოვიყვანოთ, რომ  ჩვენ ეს მიდგომები არ გვახასიათებს. შესაბამისად, ვინც დაარღვევს კანონს, შესაბამისი სამსახურები ყველაფერს  გააკეთებენ, რომ პასუხი აგებინონ.  

რეფორმის გაჭიანურების გამო მმართველ პარტიას ოპოზიცია და არასამთავრობო სექტორის აკრიტიკებს („მაესტრო“)
"თეთრი ხმაურის მოძრაობის" წევრებმა ოცნებას წინასაარჩევნო დაპირება შეახსენეს 

ბექა წიქარიშვილი: „ - ნარკოპოლიტიკის ლიბერალიზაცია და ჰუმანური  ნარკოპოლიტიკის მიღება იყო მათი წინასაარჩევნო დაპირება. გამოდის, რომ ამ ლოგიკით შს მინისტრის მოადგილე როდესაც ამბობს, რომ ლიბერალიზაციაზე გამუდმებული საუბრებით პროპაგანდირებთ მოხმარების ზრდას, ისინი თავად გამოდიან პირველი პროპაგანდისტები ამ ლოგიკით, თუმცა მათ ძალიან კარგად იციან, რომ რეალურად ჩვენ ვსაუბრობთ მომხმარებელთა მიმართ პოლიტიკის ცვლილებაზე და უბრალოდ სირცხვილია, რომ ამ ყველაფერს ისინი არ ამბობენ ღიად“.

უმცირების წევრებისთვის გაუგებარია რა ნეგატიური შედეგები მოყვება მოხმარების დეკრიმინალიზაციას. 

გიორგი ტუღუში: „ - სანამ ეს საბჭოთადროინდელი მიდგომა არ შეიცვლება მომხმარებლების მიმართ და გარდა ამისა, შსს არ იმუშავებს იმაზე, რომ რეალურად მოახდინოს დანაშაულის პრევენცია და დასაჯოს გამსაღებლები, ალბათ, ვიქნებით ასეთ მძიმე მდგომარეობაში და ცხადია, იმაზე აპელირება, რომ მოხმარების ლიბერალიზება რამეს ხელს უშლის, ეს არის ძალიან მოძველებული მიდგომა და არანაირად არ არის გამართლებული. ამაზე საუბარი დღეს სულ ცოტა არასერიოზულია“. 

ინტერნეტით ნარკოტიკების რეალიზებისთვის დაკავებული ნინო გეგელაშვილი ბრალს აღიარებს, თუმცა საქმეში გიორგი გოგებაშვილის მონაწილეობას უარყოფს

ამის შესახებ ადვოკატი აცხადებს. ნარკოტიკების ინტერნეტით რეალიზაციისთვის დაკავებულ ორ ახალგაზრდას ბრალი ოფიციალურად წაუყენეს - ადვოკატს საქმის მასალები უკვე გადაეცა. ადვოკატის ინფორმაციით,  დაკავებული  გიორგი გოგებაშვილი წარდგენილ  ბრალდებას არ აღიარებს. რაც  შეეხება მასთან ერთად დაკავებულ არაოფიციალურ ქორწინებაში მყოფ ახალგაზრდა ქალს,  ის ბრალს ნაწილობრივ აღიარებს  და ამბობს, რომ  დანაშაული ჯგუფურად არ ჩაუდენია და პირადი მიზნებისთვის ჰქონდა სწორედ აღნიშნული საშუალება. ადვოკატი  სასამართლო  პროცესზე მოითხოვს გიორგი გოგებაშვილის გათავისუფლებას აღკვეთის ღონისძიების გარეშე. რაც  შეეხება გოგონას  შემთხვევას, როგორც  ადვოკატი ამბობს, სხვადასხვა  გარემოებიდან გამომდინარე, ის  სასამართლოს წინაშე დააყენებს შუამდგომლობას, რომ  გამოძიების დასრულებამდე გირაოს სანაცვლოდ გათავისუფლდეს ნინო გეგელაშვილი. 
მარიკა ფხალაძე: „ - გიორგი გოგებაშვილი წარდგენილ ბრალდებაში  არ ცნობს დამნაშავედ და  აცხადებს, რომ ნარკოტიკების შეძენა-შენახვასთან მას არანაირი კავშირი არ ჰქონია. რაც შეეხება ნინო გეგელაშვილს,  ის ცნობს თავს დამნაშავედ. ოღონდ ნაწილობრივ ცნობს. ან ცნობს, რომ მან დანაშაული არ ჩაიდინა ჯგუფურად ანუ გიორგი გოგებაშვილთან ერთად. აცხადებს, რომ მან პირადად ჩაიდინა ეს დანაშაული. მარტო მოქმედებდა. ის ამბობს, რომ არ მოუხდენია ნარკოტიკული საშუალებების რეალიზაცია. ამბობს, რომ ახდენდა ამ ე.წ. ბიოს  რეალიზაციას. გოგებაშვილის მიმართ ყოველ შემთხვევაში, მოვითხოვთ  აღკვეთი ღონისძიების გარეშე დატოვებას და ნინოსთან მიმართებაში მოვითხოვთ, რომ გირაო იქნეს გამოყენებული“. 

ნარკოდანაშაუილის სქემა შსს-მ გაშიფრა. გამოძიების ცნობით, დაკავებული ახალგაზრდები წინასწარი გეგმის მიხედვით ნარკოტიკულ საშუალებებს თბილისის სხვადასხვა უბანში დებდნენ, მყიდველებს კი თანხის გადარიცხვის შემდეგ იმ ადგილის მისამართს და ფოტოს უგზავნიდნენ, სადაც ნარკოტიკი ჰქონდათ დამალული. დიდი რაოდენობით დაფასოებული ნარკოტიკი დაკავებულების დაქირავებული ბინიდან და ნინო გეგელაშვილის მანქანიდან ამოიღეს. მომხდარზე განცხადება მთავარმა პროკურატურამაც გაავრცელა. მასში ნათქვამია, რომ დაკავებულები ნარკოტიკის მყიდველებს ტელეგრამის მეშვეობით უკავშირდებოდნენ. პროკურატურა ორივე დაკავებულისთვის პატიმრობას ითხოვს.
ინტერნეტით ნარკოტიკების რეალიზებისთვის დაკავებულის ძმა კომენტარს არ აკეთებს
ყოფილმა პოლიციელმა ჟურნალისტებთან საუბარი არ ისურვა.  დაკავებული გიორგი გოგეგაშვილის ძმა,  იაკობ გოგებაშვილი ვაკე-საბურთალოს მეოთხე განყოფილების უბნის ინსპექტორ-გამომძიებელი იყო 8 მაისამდე.  ის ამბობს, რომ მომხდართან დაკავშირებით არაფერი იცის. 

მთავრობის ადმინისტრაციაში რეორგანიზაცია დაიწყო - 
შესაბამისი ბრძანება პრემიერმა უკვე გამოსცა, ადმინისტრაციის ხელმძღვანელის თქმით, ეს სამთავრობო ცვლილებებით არის განპირობებული, რის შედეგადაც ადმინისტრაციის რამდენიმე მაღალი თანამდებობის პირები სამინისტროებში გადავიდა. რეორგანიზაციის შედეგად იგეგმება რამდენიმე სტრუქტურული ერთეულის შერწყმა ან განცალკევება.

შალვა თადუმაძე: „ - ერთი თვის ვადაში მიმდინარეობს შესაბამისი ფუნქციური ანალიზი, იმ სტრუქტურული ერთეულების საქმიანობის, რომლებიც დღეის მდგომარეობით არსებობენ. შესაბამისად, ეფექტიანობის გაზრდის მიზნით, ყველა გადაწყვეტილება იქნება მიღებული ერთი თვის ვადაში კანონმდებლობით დადგენილი წესით. ბიუჯეტის ნაწილს რაც შეეხება, რეორგანიზაცია მიმდინარეობს იმ საბიუჯეტო რესურსის ფარგლებში, რომელიც 2018 წლით არის გამოყოფილი მთავრობის ადმინისტრაციისთვის. თუ შესაძლებელი იქნება სხვა ცვლილების განხორციელება, ერთი თვის ვადაში იქნება ცნობილი.“
სამთავრობო ცვლილებების შემდეგ პირველადი მონაცემებით სამინისტროებმა 15 მილიონის დაზოგვა შეძლეს („მაესტრო“)

რამდენიმე უწყების გაერთიანების შედეგად 101 თანამშრომელი გათავისუფლდა. ევროინტეგრაციის სამინისტროდან გათავისუფლდა 19 თანამშრომელი, 21 ადამიანი კი საგარეო საქმეთა სამინისტროს შეუერთდა. სოფლის მეურნეობის სამინისტროსა და გარემოს დაცვის სამინისტროს გაერთიანებით 316-დან მუშობა 240-მა ადმიანმა გააგრძელა, 8 გათავისუფლდა, 54 კი სხვა უწყებებში გადანაწილდა. ეკონომიკისა და მდგრადი განვითარების სამინისტროსა და ენერგეტიკის სამინისტროს გაერთიანებით, თანამშრომლების რაოდენობა 56-ით შემცრიდა. კულტურისა და სპორტის სამინისტროს გაერთიანებით გათავისუფლდა 18 ადამიანი. განათლების სამინისტროსთვის ახალგაზრდობის პოლიტიკის მართვის დეპარტამენტის დამატებით სამინისტროს შეუერთდა 14 ადამიანი. პირველადი მონაცემებით სამი მილიონის დაზოგვა შეძლო ჯანდაცვის სამინისტრომ. დავით სერგეენკო აღნიშნავს, რომ საბოლოო შედეგს წლის ბოლოს შეაჯამებენ. 

დავით სერგეენკო: „ - მხოლოდ პირველი დაზოგვა 3 მილიონი, თუმცა ეს გათვლები გრძელდება. საბოლოო თანხა არ ვიცი, ვერ გეტყვით, ალბათ ცნობილი გახდება“. 

პარლამენტის თავმჯდომარის განცხადებით, პრეზიდენტის სასახლე უნდა შეესაბამებოდეს მის როლსა და ფუნქციას 
უმრავლესობის წევრები ამბობენ, რომ კონსულტაციების შედეგად გადაწყვეტენ, გუნდის პრეზიდენტობის კანდიდატის გამარჯვების შემთხვევაში, უნდა შევიდეს თუ არა ის ავლაბრის სასახლეში. 

ირაკლი კობახიძე: „ - უნდა გადაწყდეს საერთო კონსულტაციების საფუძველზე, ამ კონსულტაციებში უნდა იყოს ჩართული რა თქმა უნდა მომავალი პრეზიდენტიც. ეს არის ის გადაწყვეტილება, რომელიც უნდა მიღებული იქნეს ზოგადი პრინციპების საფუძველზე. პრეზიდენტის სასახლე უნდა შეესაბამებოდეს მის როლსა და ფუნქციას.“
დავით სერგეენკო: „ - ჩემი ღრმა რწმენა არის, რომ საქართველოში მაქსიმალურად მოკრძალებულად უნდა ჰქონდეს როგორც რეზიდენცია, ასევე ყველა დანარჩენი პრივილეგია ნებისმიერ ადამიანს, პრეზიდენტს, მინისტრს თუ ვინმე სხვას. ის აუცილებელი მინიმუმი, რაც არის საჭირო წარმომადგენლობისთვის“.

არჩილ თალაკვაძე: „ - სასახლე და რეზიდენცია არის ჩვენთვის მეორე ხარისხოვანი საკითხი, მე ვფიქრობ, რომ პრეზიდენტს უნდა ჰქონდეს ისეთი ოფისი, რომელიც მის ფუნქციებთან, მის საკონსტიტუციო როლთან იქნება შესაბამისობაში, ეს არის მეორეხარისხოვანი თემა ჩვენთვის, მაგრამ მეორეხარისხოვანი თემაც არის თემა და არჩევნების შემდეგ ამაზე ამომწურავად ჩვენს პოზიციების გაგაცნობთ“.

გიორგი ვოლსკი: „ - ჩემი პირადი შეფასებით, ათონელის რეზიდენცია არის საკმარისი, კომპაქტური, მაღალკვალიფიცირებული გუნდისთვის, რომლის რაოდენობა ჯერ კიდევ ადრე უნდა შემცირებულიყო, რაციონალური დონეზე დასულიყო ის უშველებელი ხარჯები, რაც იმ შენობას გააჩნია, როგორც მარგველაშვილი მას ეძახდა ბოროტების ბუდეს. მე ესე მგონია, რომ ბევრი კომპეტენტური ადამიანია რსებობს, ვისაც შეუძლია შესაბამისი გამოყენება გამოძებნოს იმ დიდი შენობის, რომელიც ავლაბარშია.“
თეიმურაზ ჭკუასელი: „ - სიმყუდროვეა ათონელზე ძალიან და ძალიან კარგი ადგილია, ტრადიციული ადგილია, ორბელიანების სასახლე იყო და ისეთ ქვეყანას, როგორიც საქართველოა ასეთი სასახლე უფრო უხდება ჯერჯერობით, როცა გავხდებით ძალიან მდიდრები, ისეთი ქვეყანა, როგორიც გვინდა, საითკენაც მივდივართ, მერე კი ბატონო იყოს პომპეზური. გახდეს ისეთი ადგილი, გუნდ ხელოვნებასთან დაკავშირებული, ბევრი რამ შეიძლება.“
ოპოზიციისთვის მიუღებელია უმრავლესობის მსჯელობა, ისინი აცხადებენ, რომ ავლაბრის რეზიდენცია არის ისტორიული შენობა, ხელისუფლების მხრიდან საუბარი იმაზე, რომ პრეზიდენტის ადგილსამყოფელი უნდა იყოს შეცვლილი არის პოლიტიკური სპეკულაცია.

რომან გოცირიძე: „ - ის რომ მარგველაშვილი არ გამოვიდა ავლაბრის რეზიდენციიდან იყო სწორი, ვინაიდან ეს იქნებოდა ბოლო წერტილის დასმა და სრული კაპიტულაცია და იმის ჩვენება, რომ უზურპირებულია ხელისუფლების ყველა შტო. ეს ამ ხნის განმავლობაში იყო რაღაც კუნძული, რომელიც არ იყო პირდაპირ ბიძინა ივანიშვილის დაქვემდებარებაში. რაც შეეხება იმას, თუ რა შეიძლება იყოს მომავალში აქ ერთი რამ არის გასათვალისწინებელი, რომ ეს არის არამხოლოდ სახელმწიფო სიმბოლო, მას აქვს გარკვეული სამხედრო კომპონენტებიც. აქ არის საკმაოდ დიდი მიწისქვეშა კომუნიკაციები, გვირაბი, რომელიც გადის იქ სადაც საჭიროა და  ეს არის სამხედრო ქვეტექსტით დატვირთული შენობა და იქ რაიმე მუზეუმის ან ივანიშვილის ნახატების  ან უმაღლესი სასწავლებლის გადატანა ეს არის აბსურდი, იქ უნდა იყოს ან პრემიერ-მინისტრი ან უნდა იყოს პრეზიდენტი“.

დავით ბაქრაძე: „ - სახელმწიფოს გააჩნია ინსტიტუციები და ერთ-ერთი ინსტიტუცია გახლავთ პრეზიდენტის ინსტიტუცია, ამიტომ საუბარი იმაზე რა ფართი უნდა ეკავოს პრეზიდენტს, რამდენი კვადრატული მეტრი ეკუთვნის პრეზიდენტს, ეს არის დასუსტება და პრეზიდენტის ინსტიტუტის დაკნინების მცდელობა, აქ საბარი არ არის ფართზე, შენობაზე, საუბარია იმაზე, რომ თუ საქართველო არის სახელმწიფო სახელმწიფო ინსტიტუტციებს ეკუთვნის შესაბამისი პატივისცემა. სახელმწიფო ინსტიტუცია გახლავთ პრეზიდენტი, არსებობს პრეზიდენტის სასახლე, ამიტომ პრეზიდენტის ადგილი გახლავთ პრეზიდენტის სასახლეში.“

ირმა ინაშვილი: „ - ჩვენ საერთოდ მომხრე ვართ, რომ ღარიბი ქვეყნის ხელისუფლება და ღარიბი ქვეყნის პრეზიდენტი ისე ცხოვრობდეს მოკრძალებულად, როგორც მისი ხალხი, ამიტომ მე მაგალითად ასეთი ტიპის სასახლეს დავუთმობდი ან საგანმანათბელო დაწესებულებას, ან ბავშვთა სახლს.“
კომენტარი პრეზიდენტმაც გააკეთა.
გიორგი მარგველაშვილი: „ - მე გადავედი რეზიდენციაში მაშინ, როდესაც უკვე გაწყვეტილი მქონდა ურთიერთობა ქართული ოცნების ხელმძღვანელობასთან და კონკრეტულად ბიძინა ივანიშვილთან და რეზიდენციამდე მოხდა ეს გახლეჩა, ეს ერთი მომენტი და მეორე, იმ რეზიდენციაში გადასვლა იყო აბსოლუტურად სწორი ნაბიჯი, რითიც მე ვაჩვენე, რომ აი ის დამოკიდებულება, რასაც ჰქვია, რომ შენ იჯექი და შენს ადგილს მიგიჩენთ, რისი იმიტაციაც და რის რაღაცა უბადრუკი მცდელობაც იყო პარლამენტშიც, რომ შენ მანდ იჯექი და შენ გეტყვით, როდესაც მოგცემთ სიტყვას, აი ამის საპირისპიროდ იყო რეზიდენციაში გადასვლა.“
პარლამენტის თავმჯდომარე საპრეზიდენტო არჩევნებში გიორგი  მარგველაშვილის გამარჯვებას  გამორიცხავს
ირაკლი კობახიძე ამბობს, რომ  მმართველი გუნდის საპრეზიდენტო კანდიდატის დასახელება კონსულტაციების შედეგად მოხდება. 

ირაკლი კობახიძე: „ - ეს უნდა გადაწყდეს საერთო კონსულტაციების საფუძველზე.  ამ კონსულტაციებში უნდა იყოს ჩართული რა თქმა  უნდა, მომავალი პრეზიდენტიც. ეს არის  ის გადაწყვეტილება, რომელიც  უნდა მიღებულ იქნეს ზოგადი პრინციპების საფუძველზე.  პრეზიდენტის  სასახლე  უნდა შეესაბამებოდეს მის როლსა და ფუნქციას და მთავარი კრიტერიუმის საფუძველზე უნდა იქნეს  მიღებული გადაწყვეტილება. კენჭისყრის შესაძლებლობა რა თქმა უნდა ყველას აქვს, პირველ რიგში,  რა თქმა უნდა, მოქმედ პრეზიდენტს, თუმცა რაც  შეეხება წარმატების შანსებს, დარწმუნებული ვარ, რომ  მეორე  ადგილზე გასვლის შესაძლებლობა გიორგი მარგველაშვილს არ აქვს“. 

თოქ-შოუში "პირისპირ" საქართველოს პრეზიდენტმა მის მიმართ იმპიჩმენტის პროცესისა და სამართლებრივი დევნის დაწყება მოითხოვა (“იმედი“)
მარგველაშვილის განცხადებით, ამის საფუძველი მის მიმართ პარლამენტის თავმჯდომარის მიერ გამოთქმული ბრალდებები უნდა გახდეს. საქმე ეხება პრეზიდენტის სადაო შეწყალების პოლიტიკას, რომელშიც ირაკლი კობახიძემ კორუფციისა და ინსტიტუტების ნგრევის სურვილი დაინახა. კითხვაზე, კონკრეტულად რატომ შეიწყალა ნათესავები, მარგველაშვილს პირდაპირი პასუხი არ აქვს და ამას ჰუმანური აქტით ხსნის. 

პრეზიდენტი ამბობს, რომ  თავად უნდა დაისაჯოს, როგორც კორუმპირებული და ირაკლი კობახიძე, როგორც კორუფციის თანამონაწილე და დანაშაულის დამფარველი. მთავარსარდალი გაკვირვებულია პირველი კანონმდებლის განცხადებებით, რადგან კობახიძემ შეწყალების კონტექსტში სავარაუდო კორუფცია და ინსტიტუტების ნგრევა ახსენა. 

გიორგი მარგველაშვილი: „ - ბრალდებულია ვიღაცა ტიპის მიერ კი არა, ქვეყნის მეორე პირის მიერ საპარლამენტო გამოსვლის ფარგლებში. თუ პროკურატურაში ვერ ბედავს მისვლას, მაშინ იმპიჩმენტი დაიწყოს. პირდაპირ პარლამენტში დაიწყოს კორუმპირებული და ქვეყნის ძირგამომთხრელი პრეზიდენტის იმპიჩმენტი. მე ვფიქრობ, რომ იქნებ ერთად გაგვასამართლონ მე, როგორც კორუმპირებული და ის ხალხი, ვინ დამდო ბრალი კორუფციაში, როგორც კორუფციაში თანამონაწილე და დანაშაულის დამფარველი“. 

ნაციონალური მოძრაობა ფიქრობს, რომ ახალ პოლიტიკურ იერიშს ბიძგი თავად პრეზიდენტმა მისცა.

ნინო კალანდაძე: „ - ახლა, როდესაც საფუძველი მიეცა და ამ შეწყალების საქმეში უნდა ითქვას, რომ მარგველაშვილმაც მისცა საფუძველი უმრავლესობას, რომ მასზე იერიში ხელახლა მიეტანათ, უბრალოდ განახლდა ეს კონფლიქტი და განახლდა ეს შურისძიების პროცესი“. 

ირაკლიმ აბესაძე შეწყალების პროცესში დარღვევებს არ უარყოფს, თუმცა მთავარსარდლის დევნას კატეგორიულად გამორიცხავს. 

ირაკლი აბესაძე: „ - შეწყალების პროცესში შესაძლებელია არსებობდა დარღვევები. ეს თავად პრეზიდენტმა აღიარა, რომ პროცესი საჭიროებს კიდევ უფრო მეტად შესწავლას და კიდევ უფრო მეტად დახვეწას, მაგრამ ამაზე საუბარი იმ კონტექსტში, რომ ეცადო გაამართლო მძიმე კრიმინოგენული სიტუაცია, რომელიც ქუჩებში გვაქვს თითქოს პრეზიდენტის მიერ გამოცემული შეწყალების აქტებით, ეს არის აბსოლუტურად გაუმართლებელი.“
ირაკლი კობახიძეს შეწყალებასთან დაკავშირებულ შეფასებაში გუნდმა სრული მხარდაჭერა გამოუცხადა. 

არჩილ თალაკვაძე: „ - ამ შეფასებებში ირაკლი კობახიძეს ნამდვილად აქვს მთელი გუნდის მხარდაჭერა, იმიტომ რომ არგუმენტები, რომლებიც მან ჩამოთვალა, არის ხელის გულზე და ეს კითხვები აქვს საზოგადოებასაც. მე ვფიქრობ, პრეზიდენტის ადმინისტრაციის მხრიდან იყო წარუმატებელი მცდელობა, რომ ყურადღება გადაეტანათ ამ პოლიტიკური შეფასებებიდან სხვა საკითხზე, კერძოდ, მათ სცადეს, რომ წამოეწიათ რაღაც გამოძიების დაწყების თემა. მე გამოვრიცხავ გამოძიების დაწყებას, მაგრამ ჩვენ ვერ გამოვრიცხავთ, რომ საჭიროა პასუხები შეკითხვებზე, რომლებიც პარლამენტში დაისვა, კერძოდ, იმ პრაქტიკასთან დაკავშირებით, რომლებიც შეწყალების თაობაზე ჩვენ გვაქვს.“ 

კახა კალაძემ მარგველაშვილს პოლიტიკური სტრატეგია დაუწუნა. 

კახა კალაძე: „ - იმპიჩმენტი იგეგმებოდა, მე არ ვიცი ვინ აწყობდა ამ იმპიჩმენტს ან რატომ წამოიწია ეს თემა საერთოდ, როცა რამდენიმე თვე დარჩა მისი უფლებამოსილების დასრულებამდე, სრულიად გაუგებარია. პიარ-გეგმები, რომლებიც იხარშება მის გუნდში, ძალიან მარტივია და მე მგონი, არ არის საზოგადოებისთვის საინტერესო.“
სიუჟეტის   მიხედვით, „შეწყალების სკანდალი, სავარაუდოდ, ჯერ არ დასრულდება. პრეზიდენტს ამ უფლებით სარგებლობისთვის კიდევ 5 თვე დარჩა.“
ქართულმა ოცნებამ რეგიონული კონფერენციები დაასრულა
"ქართული ოცნება" 11 მაისის ყრილობისთვის  ემზადება - დილიდან პარტიის ოფისში შეხვედრა  მიმდინარეობდა, სადაც რაიონული ორგანიზაციის თავმჯდომარეებს და  ყრილობის დელეგატები აირჩიეს. ქართულ ოცნებაში ამბობენ, რომ  პარტია მზად არის ახალი გამოწვევებისა და  განახლებისათვის. 

არჩილ თალაკვაძე: „ - პარტიაში იწყება რეფორმების ახალი ტალღა, რომელსაც ბატონი ბიძინა ივანიშვილი ჩაუდგება სათავეში. სწორედ ამ მიზნით პარტიულ კონფერენციებზე მოხდა ყველგან გუნდების განახლება, ბიუროს წევრების შემადგენლობების განახლება. დამტკიცდნენ ბევრგან ადგილობრივი ორგანიზაციის ახალი თავმჯდომარეები. ეს პროცესი შეიძლება ითქვას, რომ ხვალ დასრულდება და ჩვენი პარტია „ქართული ოცნება“ მზად იქნება ყრილობისთვის, რომელიც 11 მაისს გაიმართება. ყრილობაზე ჩვენ დავამტკიცებთ ჩვენი პარტიის ახალ თავმჯდომარეს და განახლდება პოლიტიკური საბჭო“. 

მარიამ ჯაში: „ - მას შემდეგ რაც პარტიის დამფუძნებელი ბატონი ბიძინა ივანიშვილი პოლიტიკურ პროცესებში დაბრუნდა და მას შემდეგ, რაც განახლდა პოლიტსაბჭოს შემადგენლობა, იქნება გარკვეული ცვლილებები და ეს ცვლილებები, ეტაპობრივად, უკვე მტკიცდება პარტიული წარმომადგენლობითი თვალსაზრისით. ჩვენ ვემზადებით საპრეზიდენტო არჩევნებისთვის, რომელიც არის ერთ-ერთი ყველაზე მნიშვნელოვანი პოლიტიკური მოვლენა და დამაჯერებელი გამარჯვების ძალიან დიდი იმედი გვაქვს“.

ბოლო შეხვედრა, ყრილობისწინა განწყობები და მოლოდინები პარტიის გენერალურმა მდივანმა, კახა კალაძემ შეაჯამა. 

კახა კალაძე: „ - სრული პასუხისმგებლობით ვაცხადებ, რომ ყველა ქალაქში, ყველა კონფერენციაზე იგრძნობოდა სრული მზაობა და მუხტი ჩვენი მხარდამჭერებისაგან ქართული ოცნების აქტივისტებისაგან, გადავიდეს პარტია განვითარებს ახალ ეტაპზე და განსაკუთრებით მახარებს ის ფაქტი, რომ ამ პროცესში სულ უფრო და უფრო მეტი ახალგაზრდა ერთვება. მინდა ასევე გაცნობოთ, რომ პარტიის მეხუთე ყრილობა გაიმართება 11 მაისს თბილისში. ყრილობა საქმიან სამუშაო ფორმატში წარიმართება, რომელსაც პოლიტიკური გუნდი, პარტიის ადგილობრივი ორგანიზაციებისა და პოლიტსაბჭოს მიერ არჩეული დელეგატები დაესწრებიან. დარწმუნებული ვარ, პარტია ქართული ოცნება დემოკრატიული საქართველო ბიძინა ივანიშვილის თაოსნობით, განახლებული გეგმებითა და ახალი ხედვებით შექმნის მუხტს და გააერთიანებს საზოგადოებას ჩვენი ქვეყნის უკეთესი მომავლის ასაშენებლად.“
საქართველოში საფრანგეთის ელჩი არ ადასტურებს ინფორმაციას, რომ საფრანგეთის საგარეო უსაფრთხოების დეპარტამენტს ბიძინა ივანიშვილზე ძებნა აქვს გამოცხადებული
ელჩი პასკალ მენიე მიხეილ სააკაშვილის აღნიშნული ბრალდებების გამო აღშფოთებულია. ის ასევე, აღშფოთებულია მიხეილ სააკაშვილის მხრიდან, მისი ერთ-ერთი წინამორბედის, ერიკ ფურნიერ მიმართ გამოთქმული ბრალდებებით. 

მიხეილ სააკაშვილმა რუსთავი-2-თან საუბრისას განაცხადა, რომ ბიძინა ივანიშვილს საფრანგეთის საგარეო უსაფრთხოების სამსახური დევნის, რათა პასუხი აგებინოს საფრანგეთში განხორციელებული მაქინაციებისთვის. ექსპრეზიდენტის მტკიცებით, ივანიშვილის ერთ-ერთი მაქინაცია სწორედ საფრანგეთის ყოფილი ელჩის, ერიკ ფურნიეს მოსყიდვაა.

"ვერ დაგიდასტურებთ ივანიშვილის შესახებ ინფორმაციას. მოგეხსენებათ, დემოკრატიის ფუნდამენტური პრინციპის მიხედვით, სასამართლო დამოუკიდებელია, მაგრამ მინდა გაგიზიაროთ ჩემი პირადი აღშფოთება იმ სერიოზული და დაუსაბუთებელი ბრალდებების გამო, რომელიც ჩემი ერთ-ერთი წინამორბედის მიმართ გამოითქვა. მისი გმირული ქცება 2008 წლის აგვისტოს ომის დროს ყველა პოლიტიკური ჯგუფისთვის მისასალმებელი აღმოჩნდა", - ნათქვამია პასკალ მენიეს განცხადებაში.

აშშ-ს სახელმწიფო დეპარტამენტი ცხინვალის საოკუპაციო რეჟიმის გადაწყვეტილების გამო შეშფოთებას გამოთქვამს
საუბარია საქართველოში რუსეთის მიერ ოკუპირებულ ტერიტორიაზე მდებარე ე.წ. საკონტროლო-გამშვები პუნქტის დროებით ჩაკეტვაზე. შეზღუდვა ემთხვევა საქართველოში გამარჯვების დღის აღნიშვნას და წარმოადგენს გადაადგილების შეზრუდვას ადმინისტრაციული ხაზის ლორივე მხარეს მცხოვრები მოქალაქეებისთვის. აშშ მოითხოვს, რომ დე ფაქტო და რუსეთის მთავრობებმა დაუყოვნებლივ შეწყვიტონ საქართველოს მოქალაქეების დაკავება რუსეთიე მიერ ოკუპირებული ტერიტორიების, სამხრეთ ოსეთის და აფხაზეთის ადმინისტრაციული ხაზის გასწვრივ.-ნათქვამია სახელმწიფო დეპარტამენტის პრეს-პიკერის ჰეიზერ ნაუერტის განცხადებაში.
გერმანიის შს მინისტრის განცხადებით, გერმანიაში საქართველოს მოქალაქეების მიერ ბინების გაქურდვის შემთხვევები შემცირდა 
ამის ერთ-ერთ მიზეზად, გერმანიის შინაგან საქმეთა მინისტრმა საქართველოს მთავრობასთან თანამშრომლობის გაღრმავება დაასახელა.

ჰორსტ ზეეჰოფერის კომენტარი „დოიჩე ველემ“ გაავრცელა. გამოცემა აქვეყნებს 2017 წელს გერმანიაში საქართველოს მოქალაქეების მიერ ჩადენილი დანაშაულის სტატისტიკასაც. როგორც აღმოჩნდა, მიგრანტების მიერ ჩადენილი დანაშაულებიდან, 2017 წელს ქართველებზე მხოლოდ 2,1% მოდიოდა. ამავე ინტერვიუში გერმანელმა მინისტრმა პირობა დადო, რომ ბერლინი უახლოეს ხანში საქართველოს ე.წ. უსაფრთხო ქვეყნების ნუსხაში შეიყვანს, რაც თავშესაფრის დაუსაბუთებლად მაძიებელთა დეპორტაციას გააადვილებს.

ადგილობრივი მედია 2017 წელს გერმანიაში საქართველოს მოქალაქეთა მიერ ჩადენილი დანაშაულებების სტატისტიკასაც ავრცელებს. როგორც ირკვევა, მიგრანტების მიერ ჩადენილი დანაშაულებიდან 2017 წელს ქართველებზე მხოლოდ 2,1% მოდის. 
გერმანული მხარის განცხადებას საქართველოს პარლამენტის ევროინტეგრაციის კომიტეტის თავმჯდომარე, თამარ ხულორდავა გამოეხმაურა. მისი თქმით, საქართველო თავშესაფრის მაძიებელთა საკითხის მოგვარებაზე ყველა პარტნიორთან მუშაობს.

გერმანელმა სამართალდამცველებმა სპეციალური ავიარეისით დიუსელდორფიდან  საქართველოს 60-მდე მოქალაქის დეპორტაცია მოახდინეს (რუსთავი-2)

საქართველოს იმ მოქალაქეებმა, ვისაც გერმანიის ტერიტორია იძულების წესით დაატოვებინეს, ქართველ სამართალდამცავებთან გასაუბრება გაიარეს. დეპორტირებულების უმეტესობა ძირითადად, გერმანიაში მოითხოვდა თავშესაფარს. მათ შორის არიან ისეთებიც, ვინც საქართველოდან წასვლის მიზეზად პოლიტიკურ, სოციალურ ან სხვა სახის მოტივებს ასახელებდა. მას შემდეგ, რაც ევროკავშირის ქვეყნებში თითქმის გაორმაგდა თავშესაფრის მომთხოვნელი საქართველოს მოქალაქეების რიცხვი, ევროპელმა სამართალდამცავებმა კონტროლი გაამკაცრეს და სავიზო რეჟიმის დამრღვევი პირების გამოძევება სულ უფრო ხშირად ხდება.  

დეპორტირებულთა უმრავლესობა საქართველოში არსებული მძიმე სოციალურ-ეკონომიკური მდგომარეობის მოტივით ითხოვდა  გერმანიისგან თავშესაფარს. საქართველო მიჩნეულია უსაფრთხო ქვეყნად, ამდენად, გერმანიამ უარი უთხრა მათ თავშესაფრის მიცემაზე. დეპორტირებულთა შორისაა ერთი ოჯახი მცირეწლოვან ბავშვთან ერთად, რომლებიც სამკურნალოდ იყვნენ იქ წასულები, გარკვეული სამედიცინო მომსახურების კურსის გავლის შემდეგ მათ მაინც მოუწიაღ საქართველოში დაბრუნება. 

ირმა ცირამუა: „ - ძირითადად არიან საქართველოს მოქალაქეები, რომლებიც იყვნენ ზოგი სამი წელი, ზოგი 7 წელი, ვიზალიბერალიზაციის პერიოდში შემოსულები ძირითადი სახით რომ ვთქვათ და მოითხოვეს თავშესაფარი. მათ უარი ეთქვათ თავშესაფარზე, რადგან საქართველო არის უსაფრთხო ქვეყნების სიაში შესული. რეადმისიიდან გამომდინარე საქართველო ვალდებულია შეასრულოს ხელმოწერილი ხელშეკრულებები და იქნეს დაბრუნება ჩატარებული. ძირითადი მოტივი არის საქართველოში არსებული ეკონომიკური სიდუხჭირე. აქედან გამომდინარე მოდიან, ბარდებიან თავშესაფარში. ძალიან ბევრია მიზეზი მაგალითად მოქალაქეები, რომლებსაც სჭირდებათ სამედიცინო დახმარება.“ 

გერმანული მხარე არ გამორიცხავს, რომ მორიგი დეპორტაცია კვლავ განხორციელდეს. 

თურქეთში ტრეფიკინგის მსხვერპლი 6 ქართველი ქალი გაათავისუფლეს („იმედი“)
ქართველი ქალები უკვე სამშობლოში არიან და შესაბამის რეაბილიტაციას გადიან. თურქმა სამართალდამცველებმა მასშტაბური სპეცოპერაცია ადანის პროვინციაში 5 დღის წინ ჩაატარეს და 6 ქართველი ქალი გაათავისუფლეს. მათ პროსტიტუციაში ჩართვას აიძულებდნენ. მასშტაბური სპეცოპერაციის შედეგად 300-მდე თურქმა სამართალდამცველმა კონსპირაციული სახლებიდან 18 ქალი გამოიხსნა. მათგან 6 საქართველოს მოქალაქეა და ერთი - აზერბაიჯანის. გავრცელებული ცნობით, ისინი თურქეთში მოტყუებით ჩაიყვანეს. პოლიციამ კონსპირაციული სახლები ალყაში მოაქცია. გადაიკეტა სამი მაგისტრალი. ამის შემდეგ კი სამართალდამცველებმა მსხვერპლებთან შეღწევა შეძლეს. ქალები, რომლებსაც პროსტიტუციაში ჩართვას აიძულებდნენ, კარადებში იმალებოდნენ. სამართალდამცველებს პიდბულის ჯიშის ძაღლები თითქმის ყველა კონსპირაციულ ბინაში დახვდათ. ბრალდებულები მსხვერპლ ქალებს ძაღლებით აშინებდნენ. პოლიციამ ჩხრეკის დროს 75 000 ლირა და საბუღალტრო წიგნი ამოიღო, რომელშიც პროსტიტუციაში ჩართული ქალების შემოსავლები იყო ნაჩვენები,  თურქეთში მათი ჩამყვანები ჰონორარს - შემოსავლის 50%-ს იღებდნენ. 

ირაკლი ჭყონია: „ - არ უნდა ვანდოთ სხვას ჩვენი საიდენტიფიკაციო დოკუმენტები იმიტომ, რომ როდესაც ტრეფიკიორს, დამნაშავეს აქვს ეს დოკუმენტები ხელში, უფრო უადვილდება, რომ გარკვეული იძულებითი ღონისძიებები გაატაროს. თავშესაფრის მეშვეობით შესაძლებელია სხვადასხვა მომსახურებები მიიღონ მსხვერპლებმა. მათ შორის - ფსიქოლოგიური მომსახურება, სამედიცინო მომსახურება, ფსიქოსოციალური დახმარება, არ აქვს მნიშვნელობა, ტრეფიკინგი არ ხორციელდება ქვეყნის შიგნით თუ ქვეყნის გარეთ.“ 

 საქართველოში 2018 წლის პირველი 3 თვის მონაცემებით ტრეფიკინგის 5 შემთხვევა დაფიქსირდა. 2017 წელს - 21. ოფიციალური სტატისტიკა რამდენი ქართველი ხდება ტრეფიკინგის მსხვერპლი საქართველოს ფარგლებს გარეთ არ არსებობს. 

"დემოკრატიული რევოლუცია საქართველოში ჯერ დასრულებული არ არის" - ფრენსის ფუკუიამა ივანიშვილის კულისებიდან მმართველობაზე საუბრობს (რუსთავი-2) 
საქართველოში მიმდინარე პროცესებზე ილაპარაკა სტენფორდის უნივერსიტეტის პროფესორმა ფრენსის ფუკუიამამ “დოიჩე ველესთან” ინტერვიუში. მისი თქმით, საქართველომ ბევრ წარმატებას მიაღწია და კორუფციაც დაძლია, თუმცა დღეს არსებულ ვითარებას არასასიამოვნოს უწოდებს. ფრენსის ფუკუიამა აცხადებს, რომ ქვეყანაში პოლიტიკური სისტემა კულისებიდან იმართება.

ფრენსის ფუკუიამა: „ - სააკაშვილის მთავრობამ ნამდვილად გაატარა წარმატებული რეფორმები, როგორც ეკონომიკაში, ისე პოლიტიკაში. როგორც იცით, დიდ პრობლემას წარმოადგენდა კორუფცია პოლიციაში. შეუძლებელი იყო საქართველოში, რომლის შემოვლასაც ბევრი დრო არ სჭირდება, რადგან პატარა ქვეყანაა, ისე გემოგზაურა, რომ პოლიციის თანამშრომლისთვის ვინმეს ქრთამი არ მიეცა. მათ დაძლიეს კორუფცია. ბევრ სფეროში გაატარეს წარმატებული რეფორმები. გაზარდეს ღვინის ექსპორტი, მას შემდეგ რაც რუსეთმა აკრძალა ქართული ღვინის შეტანა. სამწუხაროდ, დღეს არასასიამოვნო სიტუაციაა შექმნილი. ხელისუფლება ფაქტიურად ეკუთვნის ოლიგარქს, რომელსაც არანაირი სახელმწიფო თანამდებობა არ უკავია. ეს ადამიანი ივანიშვილია. ის კულისებიდან მართავს პოლიტიკურ სისტემას სხვადასხვა მანიპულაციის და გაუმჭვირვალე მეთოდების დახმარებით. ამის გამო პასუხისმგებლობასაც ვერ დააკისრებ. ასე რომ დემოკრატიული რევოლუცია საქართველოში ჯერ დასრულებული არ არის და არსებობს უკან დაბრუნების შესაძლებლობა.’
საქართველოში სამუშაო ვიზიტით მსოფლიო ბანკის მისიის წარმომადგენლები იმყოფებიან
ვიზიტის ფარგლებში, მისიის წარმომადგენლები ბორჯომის ხეობაში იმყოფებოდნენ, სადაც ტყის მასივებში ბოლო პერიოდში გახშირებული ხანძრების წინააღმდეგ გატარებულ პრევენციულ ღონისძიებებს ადგილზე გაეცნენ. ექსპერტები მიღებული ინფორმაციის საფუძველზე რეკომენდაციებს შეიმუშავებენ, რის მიხედვითაც დაიგეგმება სამომავლო თანამშრომლობის მიმართულებები. მსოფლიო ბანკის წარმომადგენლები, საგანგებო სიტუაციების მართვის სამსახურისა და დაცული ტერიტორიების სააგენტოს წარმომადგენლებსაც შეხვდნენ, საიდანაც სექტორში განხორციელებული და დაგეგმილი პროექტების შესახებ ინფორმაცია მიიღეს.
მოზარდების მკვლელობის საქმეზე ბრალდების მოწმეების დაკითხვა გრძელდება

ადვოკატები ბრიტანელი  ექსპერტების დასკვნასაც ელოდებიან, რომლებიც  საქართველოში რამდენიმე დღეში ჩამოვლენ. 

ზაზა სარალიძე: „ - იდენტიფიცირებულია რამდენიმე დამნაშავე, თუნდაც დანაშაულის დაფარვაში, თუნდაც შეუტყობინებლობაში, თუნდაც  მომაკვდავის განსაცდელში მიტოვებაზე. სამწუხაროდ,  რეაგირბეა ჯერჯერობით პროკურატურისგან არაფერი არ არის, მაგრამ იმედი განაჩენის დადგომის შემდეგ მაინც მიხედავენ ამ საქმეს ბოლომდე. სამწუხაროდ, ძალიან მეეჭვება ეს ყევალფერი რომ გააკეთონ, მაგრამ  მაინც ვიტოვებ იმედს, რომ  გონს მოეგება  პროკურატურა“. 

ტარიელ კაკაბაძე: „ - როგორც ჩვენთვის ახალხანს გახდა  ცნობილი, დღეს დაიკითხებიან გამომძიებელბი, რომლებმაც ჩაატარეს სხვადასხვა საგამოძიებო  მოქმედება. ისინი  დაადასტურებენ მათ მიერ ჩატარებული საგამოძიებო მოქმედებების ავთენტურობას. ვინაიდან, გამომძიებელბი არ გახლავენ პირები, რომლებიც  უშუალოდ ესწრებოდნენ დასჭრის ფაქტს,  შესაბამისად მათი ჩვენება ვერ იქნება პირდაპირი ხასიათის მტკიცებულება. ჩვენთვის, დაცვის მხარისთვის განსაკუთრებულად  მნიშვნელოვანია სწორედ იმ მოწმეთა ჩვენებბები, რომლებიც უშუალდო შეესწრნენ დაჭრის ფაქტს. სწორედ  მათ ჩვენებებს უნდა დაეფუძნოს გამამტყუნებელი თუ გამამართლებელი განაჩენი. კატეგორიულად შემიძლია განვაცხადოთ, რომ  თვითმხილველი პირების ჩვენებით არ დგინდება ის, რომ ჩემი დაცვის ქვეშ მყოფმა ჩაიდინა ის დანაშაული, რომელსაც მას ედავება ბრალდების მხარე“. 

ზვიად ფხაკაძე: „ - დაიკითხება რამდენიმე გამომძიებელი, რომლებმაც საქმეზე ჩაატარეს საგამოძიებო  მოქმედებები  და აღნიშნულის შედეგად მნიშვნელოვანი ინფორმაცია იქნა მოპოვებული. აღნიშნულ მტკიცებულებებში ასევე შედის ვიდეო მასალა, რომელიც ასახავს  კონფლიქტის ადგიზლე მისვლის გარემოებებს, ფაქტობრივ დეტალებს. ამასთანავე,   დაიკითხება ასევე  კონფლიქტრის ერთ-ერთი თვითმხილველი პიროვნება, რომელიც ისაუბრებს იმ დეტალებთან დაკავშიორებით, რაც მან უშუალოდ  ნახა“.  
შს მინისტრის მოადგილის განცხადებით, სვანეთში არც ერთი ჰიდროელექტროსადგური არ აშენდება ადგილობრივ მოსახლეობასთან შეთანხმების გარეშე 

გადაწყვეტილება შინაგან საქმეთა სამინისტროში შეხვედრაზე მიიღეს, სადაც მესტია-ჭალა-1 და მესტია-ჭალა-2-ის მშენებლობის უსაფრთხოების საკითხი განიხილეს. მხარეებმა ერთმანეთის პოზიციები მოისმინეს.

კახა საბანაძე: „ - შევთანხმდით, რომ გაგრძელდება "მესტია ჭალა-1“ და „მესტია ჭალა-2“-ის მშენებლობა, მოსახლეობის უშუალო ჩართულობით და მათი ინტერესების გათვალისწინებით. ასევე ჩვენ შევეხეთ ჰიდროენერგეტიკული რესურსების გამოყენების აუცილებლობასა და შესაძლებლობებს, როგორც სვანეთის მიმართულებით, ასევე ზოგადად საქართველოში“.

გიორგი დადვანი: „ - ვთანხმდებით იმაზე, რომ ენერგტეტიკა გვჭირდება. ჩვენ  არ ვართ  ადამიანები, რომლებიც იძახიან, რმო  არაფერი  არ გვინდა და სიბენლეში  გვინდა ჯდომა, მაგრამ  უნდა გავითავლისიწინოთ აუცილებლად, სად, როგორ და რანაირად უნდა  გავაკეთოთ ეს ჰესები.  არ შეიძლება ხელარებით ყველა  ადგილას გაკეთდეს ჰესი, ამაზე მოვილაპარაკეთ“. 

ნინო თანდილოაშვილი: „ - ჩვენ აბსოლუტურად  ღია ვართ პროცესებისადმი და  ნებისმიერ პროექტის, იქნება ეს ჰიდროობიექტის მშენებლობა თუ სხვა ინფრასტრუქტრული პროექტების მშენებლობა, განხორციელდება  ადგილობრივი  მოსახლეობის უმრავლესობის მაქსიმალური  ჩართულობით  და მოხდება მათი მოსაზრებების გათვალისწინება“. 

არჩილ გაჩეჩილაძე: „ - ხვალიდან გაგრძელდება მუშაობა, მესტია-ჭალა ერთსა და ორზე და ვითანამშრომლებთ ადგილობრივ მოსახლეობასთან.  მადლობა მინდა ვუთხრა ადგილობრივ მოსახლეობას კონსტრუქციულობისთვის, რაც შევიდნენ ინვესტორის მდგომარეობაში“.

შსს-ს და არასამთავრობო ორგანიზაციის წარმომადგენლები 10 მაისს პარლამენტში ავტოსაგზაო შემთხვევების ბოლო 6 თვის სტატისტიკას შეაჯამებენ („მაესტრო“)

მესამე სექტორი კი პრობლემისმოგვარების მიზნით შესაბამის უწყებებს კანონში შესატან რამდენიმე ცვლილებას შესთავაზებს.

ბოლო პერიოდში არაერთი ავარია მოხდა. მხოლოდ 2 დღის განმავლობაში ავარიებს 7 ადამიანი ემსხვერპლა, 20-ზე მეტი დაშავდა,  ბოლო ავტოსაგზაო შემთხვევა ქსანში 8 მაისს მოხდა. 3 გარდაცვლილს შორის ერთი ბავშვია, დაშვებულთა ნაწილი ამ დრომდე კლინიკაში რჩება.

2016-თან შედარებით ავტოსაგზაო შემთხვევები 2017 წელს 15%-ით შემცირდა, რაც გასული წლის საკანონმდებლო ცვლილებებმა განაპირობა. ინფორმაციას საქართველოს ალიანსი უსაფრთხო გზებისთვის ავრცელებს. ორგანიზაციის თავმჯდოამრე ამბობს, რომ 16 წლამდე მოზარდების გარდაცვალების ფაქტებმა იმატა.

ეკა ლალიაშვილი: „ - დღეს არ გვაქვს კანონი ბავშვთა უსაფრთხოდ გადაყვანის შესახებ, რაც გულისხმობს სამგზავრო სავარძლების გამოყენებას მხოლოდ ნაწილობრივ რეგულირდება 3 წლამდე ბავშვების გადაყვანის მექანიზმები, ბავშვი არის აბსოლიტურად დაუცველი და ამ კანონის ჩანაწერი არის მიუღებელი, რადგან ასეთ შემთხვევაში ბავშვები არიან განწირულნი.“
ამ მონაცემების ფონზე ტრანსპორტის და გზების ასოციაცია გზებზე საგანგებო სიტუაციის გამოცხადებას მოითხოვს. დავით მესხიშვილი ამბობს, რომ ზაფხულში რეგიონების მიმართულებით მოძრაობა ინტენსიური ხდება. მოსახლეობამ კი არ იცის ე.წ. შავი წრტილების შესახებ. ეს ის ადგილებია, სადაც ავარიის რისკი მაღალია.

ეკონომიკის მინისტრი მცირე და საშუალო ბიზნესისთვის ფინანსების ხელმისაწვდომობის გაზრდის მიზნით რეფორმის დაწყებას გეგმავს
საუბარია ფონდის შექმნაზე, რომელიც კომერციული ბანკებისთვის ბიზნესის მიერ აღებული სესხის გარანტორი იქნება.

საკითხზე დღეს ეკონომიკის სამინისტროში სამუშაო შეხვედრა გაიმართა, რომელშიც საქართველოში ვიზიტად მყოფი თურქეთის ხაზინის წარმომადგენლები, ეროვნული ბანკისა და საპარტნიორო ფონდის წარმომადგენლები მონაწილეობდნენ.

თურქეთის დელეგაციამ საშუალო ბიზნესის განვითარების კუთხით საკუთარ გამოცდილებაზე ისაუბრა. დიმიტრი ქუმსიშვილის განცხადებით, ახალი რეფორმა სექტორის მხარდაჭერისთვის მნიშვნელოვანია.

ტურიზმის ეროვნული ადმინისტრაცია რეგიონებში ტრენინგებს ატარებს

მომსახურების ხარისხის გაუმჯობესების მიზნით, ტურიზმის ეროვნული ადმინისტრაცია ტრენინგებს განაგრძობს. საქართველოს სხვადასხვა რეგიონში სასტუმროების მომსახურე პერსონალს „შეზღუდული შესაძლებლობების მქონე პირთა მომსახურების უნარ-ჩვევების“ თემატიკაზე სასწავლო კურსი ჩაუტარდა. სწავლება თბილისში, მცხეთაში, ქუთაისში, წყალტუბოში, ზუგდიდში, თელავში, ბორჯომში, სტეფანწმინდასა და ბათუმში გაიმართა. ჯამში, სხვადასხვა სასტუმროს 130 თანამშრომელი გადამზადდა.
ქორეპისკოპოსი იაკობი აცხადებს, რომ უჩა ნანუაშვილი ციანიდის საქმეში დაინტერესებული პირია (რუსთავი-2)
სიუჟეტში აღნიშნაულია, რომ „ ქორეპისკოპოსი იაკობი საეკლესიო სკანდალში ჩართული პირების წრეს აფართოებს და პროცესებში მონაწილე კიდევ ერთ ადამიანს ასახელებს. მღვდელმთავრის ბრალდებების მთავარი ადრესატი ყოფილი სახალხო დამცველია, მეუფე იაკობი ამტკიცებს, რომ უჩა ნანუაშვილს საეჭვო ინტერესები ამოძრავებდა, როცა პატრიარქს შეხვდა და ციანიდის საქმის მთავარი ბრალდებულის მამა გიორგი მამალაძის შეწყალება სთხოვა. საპასუხო ბრალდებები ისმის თავად ქორეპისკოპოსის მისამართითაც, რომელსაც სწორედ შეწყალების ჩაშლაში ადანაშაულებენ“.

მეუფე იაკობი: „ - ძალიან გამაკვირვა ჩვენმა უკვე ყოფილმა სახალხო დამცველმა, როდესაც ჩამოფრინდა უწმინდესი და მაშინვე შეიყვანეს მასთან და მაშინვე ეუბნებოდა შეწყალებაზე დავაყენოთ და გამოაშვებინეო. საეჭვოდ იქცეოდა, არასდროს ეკლესიისკენ არ გამოუხედავს და რა იცოდა მაგან დამნაშვეა თუ არა? ის სულ არ მაინტერესებს, ვიღაცამ უდანაშულობის პრეზუმფცია დაარღვია თუ არ დაარღვია, მაგის საქმე იყო ძალიან საეჭვო“.

ქორეპისკოპოსი ამბობს, ომბუდსმენის აქტიურობა ციანიდის საქმეზე ბევრ კითხვის ნიშანს ბადებს.

მეუფე იაკობი: „ -  საეჭვოდ აქტიურობდა მთელი ამ ხნის მანძლზე და ჩემი აზრია, არ ვიცი რამდენად მართალია რამდენად არა, შეთანხმება ქონდა რაღაც ჯგუფთან, რომ ევროპაში და შემდეგ მსოფლიოში ეს საქმე გაეტანათ და სახალხო დამცველის სიტყვებით შეეტანათ, ჩემი აზრია და ამაში ვერავინ ვერ გადამარწმუნებს.“
პატრიარქთან შეხვედრას უჩა ნანუაშვილი ადასტურებს და არც იმას უარყოფს, რომ საუბარი პატიმრობაში მყოფი მღვდლის შეწყალებას ეხებოდა, თუმცა ყოფილი სახალხო დამცველის მტკიცებით, ის პატრიარქის მხოლოდ სამართლებრივ რჩევებს აძლევდა. ნანუაშვილი ამბობს, რომ გაოგნებულია და აინტერესებს რატომ გაახსენდა დახურული შეხვედრა ერთი წლის შემდეგ მეუფე იაკობს.

უჩა ნანუაშვილი: „ - საუბარი იყო ძალიან ბევრ დეტალზე საქმესთან დაკავშირებით, რაც შეეხება უშუალოდ შეწყალებას, რა თქმა უნდა შეწყალებას თავისი პროცედურები გააჩნია, სწორედ ამ პროცედურბზე ვსაუბრობდით თუ როდის რა გარემოებების შემთხვევაში იქნებოდა შესაძლებელი შეწყალება და ეს იყო წმინდა სამართლებრივი კონსულტაცია, ეს იყო მხოლოდ საუბარი იმ პროცედურებზე, თუ რა შემთხვევაში არის რეალური ადამიანის შეწყალება, რა თქმა უნდა ადამიანი, როდესაც ჯერ არის ბრალდებული მისი შეწყალება შეუძლებელია... შესაძლებელია ვიღაცას არ მოსწონდა ამ საქმეში დამოუკებელი ავტორიტეტული ორგანიზაციის და ინსტიტუციის ჩართვა, რადგან მის დასკვნას ექნებოდა სხვა წონა, სხვა გამოძახილი და ეს იქნებოდა პრობლემა, რომ ასეთი დამოუკიდებელი ორგანიზაციის ჩართვა, როგორც ჩანს ვიღაცეებს არ აწყობდათ“.

რატომ დაუპირისპირდა ღიად ქორეპისკოპოსი იაკობი ყოფილ სახალხო დამცველს, ამ კითხვაზე პასუხი აქვს დაკავებული დეკანოზის ადვოკატს. მიხეილ რამიშვილი ამბობს, რომ პატრიარქს მამა გიორგის შეწყალება გადაწყვეტილი ქონდა და ის მეუფე იაკობმა გადააფიქრებინა, სწორედ ამის შემდეგ დაუპირისპირდა წმინდა სინოდის წევრი შეწყალების მომხრეებს.

მიხეილ რამიშვილი: „ -პატრიარქი პირად თავდებში უდგებოდა, ჩვენ როცა ვისაუბრეთ ის მზად იყო, რომ პირად თავდებში ჩადგომოდა და აღკვეთი ღონისძიება შეცვლილიყო. ზუსტად ჩვენი შეხვედრის შემდეგ, მეორე დღეს შვიდნენ გარკვეული პირები, ეს იქნებოდა ქ-ნი შორენა კონსტანტინე იაკობაშვილი და გარკვეული  პირები, რომლებმაც პირდაპირ უთხრეს პარტიარქს, რომ თურმე არ შეიძლებოდა მამა გიორგის პირად თავდებში ჩადგომა პატრიარქი, რადგან ხალხმა იცოდა ვითომდა პატრიარქის სოცოცხლე იყო საშიშროების წინდა ლინჩის წესით შეიძლება გაესამართლებინათ მამა გიორგი. სიცრუე უთხრეს პატრიარქს, შესაბამისად პატრიარქი დაეთანხმებოდა, რომ ეს საშიშროება არ ყოფილიყო“.

„HUB Georgia“ საქართველოს რკინიგზის წინააღმდეგ სამართლებრივ დავას იწყებს

„HUB Georgia“ საქართველოს რკინიგზის წინააღმდეგ - ტრანსპორტის საკითხებზე მომუშავე პლატფორმა  სამართლებრივ დავას იწყებს. „HUB Georgia“-ს წარმომადგენლები განმარტავენ, რომ დავა სარკინიგზო გადაზიდვებში "საქართველოს რკინიგზის" მონოპოლია და მის მიერ კერძო სექტორისთვის კონკურენციის შეზღუდვას ეხება. ორგანიზაციის დირექტორი არაფორმალურ მმართველობაზეც ამახვილებს ყურადღებას და ამ კონტექსტში უჩა მამაცაშვილსა და მამუკა ბახტაძეს ასახელებს.

ვასო ურუშაძე: „ - მთავარი ფუნქცია, რაც არის საქართველოს რკინიგზის ტვირთების ტრანსპორტირება, მას  აქვს დელეგირებული  თავის შვილობილი კომპანიებისთვის და შვილობილი კომპანიები უკვე ბოროტად იყენებენ თავიანთ დომინანტურ პოზიციას და შეჩევითად ემსახურებიან სხვადასხვა კერძო კომპანიას, ქმნიან ხელოვნურ ბარიერებს და რეალურად, ნებისმიერი სხვა კერძო სექტორისთვის საქართველოს რკინიგზით ტვირთების ტრანსპორტირება ხდება შეუძლებელი“. 
შოთა ხაბარელის განცხადებით, ძიუდოს ფედერაციაში მწვავე პრობლემებია
გაიმართება თუ არა ხვალ ძიუდოს ფედერაციის რიგგარეშე ყრილობა 10 მაისს,  უცნობია. ყრილობა სასტუმრო „ბილტმორის“ დარბაზში უნდა ჩატარდეს, თუმცა პარლამენტის სპორტის კომიტეტის თავმჯდომარის მოადგილე, ამბობს, რომ ყრილობა დაძაბულ ვითარებაში არ უნდა გაიმართოს. შოთა ხაბარელი მთავარ მიზეზად სპორტის მინისტრთან მხარეების შეხვედრას ასახელებს. მიხეილ გიორგაძემ საქმეში უკეთ გასარკვევად დრო ითხოვა.  ყრილობა ფედერაციის ამჟამინდელმა ხელმძღვანელობამ ერთი კვირის წინ დანიშნა.

შოთა ხაბარელი: „ - ძალიან ბევრ საკითხს შეეხნენ. აღმოჩნდა, რომ პრობლემები არსებობს, სიმწვავის დონე არის მაღალი. აქედან გამომდინარე, მე ვფიქრობ, რომ გადაწყვეტილება მიიღო სამინისტრომაც, ოლიმპიურმა კომიტეტმაც, პარლამენტის სპორტისა და ახალგაზრდობის კომიტეტმაც, რომ თავიდან ბოლომდე იყოს შესწავლილი ეს სიმწვავეები და შემდგომ ალბათ გადაწყვეტილებამდე მივალთ“.

ორგანიზაცია „ევროატლანტიკური საქართველოსთვის“ წევრებმა დისკუსია გამართეს თემაზე - უნდა აიკრძალოს თუ არა რუსული არხების მაუწყებლობა საქართველოში

შეხვედრაზე მომხსენებლებმა იმ საფრთხეებზე ისაუბრეს, რომელიც შესაძლოა მსგავსი არხების მაუწყებლობის შემთხვევაში გაჩნდეს. 

გიორგი მშვენიერაძე: „ - თავდაცვის უნარიანი დემოკრატია ერთის  მხრივ კარნახობს, რომ გარკვეული ზომები შეიძლება მივიღოთ მსგავსი საინფორმაციო აგრესიის თავიდან დასაცავად, მაგრამ მეორე მხრივ, ეს შეზღუდვები თავად არ უნდა იქცეს დემოკრატიულობის საფუძვლისთვის საფრთხის შექმნას. ამიტომ, აქ არ არსებობს ცალსახა პოზიცია, ეს არ არის არა მარტო საქართველოში, არამედ მთელ მსოფლიოშია სადისკუსიო საგანი და დღევანდელი დისკუსიაც ალბათ უფრო გამოკვეთავს კონტურებს, სად გვაქვს მთავარი გამოწვევები და რა შეიძლება იყოს ადეკვატური პასუხები სახელმწიფოს მხრიდან“.

ბათუ ქუთელია: „ - რუსული სატელევიზიო არხები არ არიან ჩვეულებრივი მედია საშუალებები, ისინი არიან გაგრძელება რუსული სახელმწიფო ფულის, რუსული სახელმწიფო პოლიტიკის, შესაბამსიად მათი საკნონმდებლო ჩარჩოებში მოქცევა გაცილებით უფრო მნიშვნელოვანი საკითხია, ვიდრე სიტყვის თავისუფლება, ეს სიტყვის თავისუფლების საკითხი არ არის, რუსული ტელევიზიები არ წარმოადგენენ მედია საშუალებებს, რომელმაც უნდა ისარგებლოს იმ საჯარო სიკეთით, რასაც ქვია სიტყვის თავისუფლება.“
საპრეზიდენტო არჩევნების წინ და ოცნების ყრილობამდე 2 დღით ადრე მომღერალ ბერას ახალი ჰიტი გამოჩნდა სახელწოდებით "ჩემო ძმაო" („მაესტრო“)

სიუჟეტის მიხედვით, „ეს სიმღერა გარკვეული გზავნილებით შეიძლება იყოს საინტერესო იმის გათვალისწინებით, რომ რეპერის შემოქმედებაში პოლიტიკური ფრაზები მანამდეც იკითხებოდა. მას ეკუთვნის ორი სიმღერა, რომელთაგან ერთი ეძღვნება ჯერ კიდევ მოქმედ პრეზიდენტს და ერთი ყოფილს - მიხეილ სააკაშვილს სწორედ. რაც შეეხება ახალ სიმღერას, აქ შეიძლება გამოიყოს რამდენიმე ნაწილი. ის თითქოს ახლაც უკმაყოფილოა ერთის მხრივ საზოგადოების იმ ნაწილის, რომელიც ვერ ხედავს მიღწეულ შედეგს და ნაწილს აღარ ახსოვს წარსულის სიმძიმე, აქ უფრო შეიძლება ნაციონალური მმართველობა იგულისხმებოდეს, ვინაიდან ეს სიტყვიერადაც არის ხსენებული "დღეს ვისმინები, როგორც ტელეფონი ნაცების დროს". საინტერესოა ასევე ასეთი ნაწილიც, „ალერგიაა მაქვს იმ თანამდებობის პირებზე, ვინც მატყუებენ ჩემი ქვეყნის ნარჩენებით კბილებზე“ და  გარკვეულწილად სიახლეა ფრაზა, რომელიც შესაძლოა ეკლესიის კრიტიკად აღიქმებოდეს და რომელმაც ყოფილი პრეზიდენტის ყურადღებაა მიიპყრო. ბერა ივანიშილის სიმღერაში არის ასეთი წინადადება: "მე არ ვიცი რას იკადრებს კაცი კაბით, ვინც შენს საიდუმლოს იბარებს"

მიხეილ სააკაშვილის რეაქციები ბერას სიმღერებზე არ არის ახალი. ის ხშირად საჯარო გამოსვლებში განიხილავდა ხოლმე რეპერის სიმღერის ტექსტებს და აკრიტიკებდა საკმაოდ მწვავედ ჯერ კიდევ მაშინ, როდესაც ის პრეზიდენტის პოსტს იკავებდა. ახლაც ის პირველი გახლავთ, რომელმაც გადაწყვიტა, რომ რეპი პოლიტიკურ ჭრილში წაიკითხოს და ფრაზებს შორის კრიტიკის საბაბიც იპოვოს. ის ამბობს, რომ ბერა ივანიშვილი საქართველოს ეკლესიას დაესხა თავს თაავის უნიჭო კლიპში და იხსენებს ივანიშვილთან რამდენიმე შეხვედრას, რომელიც როგორც თავად ამბობს იმით დაამახსოვრდა, რომ ივანიშვილი აგრესიულობდა ეკლესიისა და პატრიარქის მიმართ, - წერს მიხეილ სააკაშვილი.”
თაღლითები ბარებსა და რესტორნებს 15 000 ლარად ე.წ. მოწევის ლიცენზიას სთავაზობენ 

იურისტების სარესტორნო ბიზნესში ჩართულ მოქალაქეებს აფრთხილებენ, რომ აფიორას არ წამოეგონ და ლიცენზიის ნებართვის შეთავაზების შემთხვევაში საგამოძიებო უწყებებს მიმართონ.

ლელა სტურუა: „ - შემოვიდა რამდენიმე ზარი თბილისიდან და რეგიონებიდან შეკითხვით, რადგან სთავაზობენ მათ 15 000 ლარის გადახდას ლიცენზიის სანაცვლოდ... ეს ადამიანები თუ გადაიხდიან ამ თანხას, რა თქმა უნდა, აღმოჩნდებიან მოტყუებულები. სახელმწიფო, მთავრობა არ აპირებს რაიმე ნაბიჯის უკან გადადგმას. სავარაუდოდ, ეს უკავშირდება სიგარა-ბარების ლიცენზიას და რატომღაც არასწორად იქნა აღქმული ზოგიერთი ადამიანის მიერ ან მიზანმიმართულად ფინანსური მოგების თვალსაზრისით არის ასეთი ქმედება.“
დაავადებათა კონტროლის დეპარტამენტის ცხელ ხაზზე უკვე ერთი კვირაა ზარები არ წყდება. მცირე ბიზნესის მფლობელებს აინტერესებთ, რამდენად რეალურია 15 000 ლარის სანაცვლოდ ლიცენზიის მოპოვება. ვინ ცდილობს სარესტორნო ბიზნესის მოტყუებასა და კანონის გვერდის ავლით გარკვეული ფინანსური სარგებლის მიღებას, ჯერ უცნობია, თუმცა ცნობილია ის, რომ  თბილისსა და რეგიონებში რესტორნებს ფულადი სარგებლის სანაცვლოდ დახურულ სივრცეში თამბაქოს მოწევის ნებართვასა და შესაბამის ლიცენზიას ჰპირდებიან. 

შოთა ბურჯანაძე: „ - ვერც ერთი რესტორანი ვერ გადაკეთდება სიგარა-ბარად იქედან გამომდინარე, რომ დაკარგავს თავის ფუნქციას, რასაც ჰქვია რესტორანში კვება. შესაძლებელი იქნება მხოლოდ მოწევა და დალევა.“
 შოთა ბურჯანაძე განმარტავს, რომ თამბაქოს კონტროლის შესახებ კანონი ლიცენზიების გაცემის პირობებს მხოლოდ სიგარა-ბარების შემთხვევაში ადგენს. იურისტი სარესტორნო ბიზნესში ჩართულებს ურჩევს, რომ  ლიცენზიის ნებართვის შეთავაზების შემთხვევაში საგამოძიებო უწყებებს მიმართონ.

შსს-ის მონაცემებით, 1-დან 8 მაისამდე საქართველოს მასშტაბით თამბაქოს მოხმარების წესების დარღვევის სულ 46 შეტყობინება შევიდა. კანონის დარღვევისთვის დაჯარიმდა 12 ფიზიკური პირი და 13 იურიდიული პირი.
საკრებულოს ოპოზიცია პროკურატურას სთხოვს გაარკვიოს რამდენად კანონიერად შენდება რაგბის სტადიონებისთვის გამოყოფილ ტერიტორიაზე ორი კორპუსი (რუსთავი-2)

ნუცუბიძის ფერდობზე 6 000 კვ. მეტრი მიწა სახელმწიფომ რაგბის კავშირს სტადიონის ასაშენებლად გადასცა, 3 წლის წინ კი სტადიონის ნაცვლად საკრებულომ მრავალსართულიანი კორპუსის მშენებლობაზე გასცა ნებართვა. ახლა ქართული ოცნების და პირადად კახა კალაძის საარჩევნო კამპანიის მსხვილი დამფინანსებელი მერიისგან სამშენებლო კოეფიციენტის გაზრდას ითხოვს და მრავალსართულიანი კორპუსების მშენებლობაზე საბოლოო ნებართვას ელოდება.

მშენებლობაზე განაცხადი თბლისის მერიაში ქართული ოცნების შემომწირველის ზაურ ცხადაძის შვილმა, სანდრო ცხადაძემ წარადგინა და მერიისგან საბოლოოდ ნებართვას ელოდება, არადა მიწის ნაკვეთი საბურთალოს რაიონში სახელმწიფომ თავის დროზე რაგბის კავშირს სტადიონის ასაშენებლად აჩუქა. 

ლევან ხაბეიშვილი: „ - ეს არის პოლიტიკური კორუფციის კლასიკური მაგალითი, სადაც მაღალი თანამდებობის პირები და ბიზნესმენები ერთობლივად სახელმწიფოს კუთვნილ ტერიტორიას იტაცებენ, შემდეგ ცვლიან კონკრეტულ ზომებს ისე, როგორც მათ აწყობთ და თუ რამდენიმე წლის წინ აქ ბავშვები დარბოდნენ სპორტულ მოედანზე და რაგბს თამაშობდნენ, რამდენიმე თვის შემდეგ, ახლა უკვე მივიღებთ ამ ორ 18-სართულიან კორპუსს, რომელიც გათვლილი იქნება 268 ოჯახზე.“
რაგბის სტადიონის ნაცვლად, 185 ბინიანი საცხოვრებელი კორპუსის მშენებლობაზე ნებართვა საკრებულომ 2015 წელს გადასცა. ერთ თვის წინ კი კომპანიამ უფრო მაღალსართულიანი კორპუსის მოთხოვნა თბილისის მერიაში შეიტანა. ოპოზიციას ეჭვი აქვს, რომ „ქართული ოცნების“ შემომწირველი მერიასთან გარიგებაშია და სწორედ ამის გამო მისცეს მას 6 000 კვ. სპორტულ მოედანზე კორპუსების აშენების უფლება.

ლევან ხაბეიშვილი:  „ - ეს ტერიტორია, რაზეც ჩვენ ვსაუბროიბთ თავის დროზე წინა პრეზიდენტმა ლარად გადასცა, რადგან აქ რაგბის მოედნაი ყოფილიყო და შენარცუნებული ყოფილიყო ეს სტატუსი, დღეს არის კახი კალაძის დამფინანსებლის პირად საკუთრებაში და კახი კალაძის პირადი დამფინანსებელი ელდოება კალაძისგან ნებართვა და ერთადერთი შენიშვნა აქვს, საიდან იქნება გზა, ამას მარტივად მოიფიქრებს, ექნება, მარჯვნიდან, მარცხნიდან ან უკნიდან, სხვა კითხვები კალაძეს არ აქვს.“
ზაურ ცხადაძე, რომელმაც „ქართული ოცნების“ და პირადად, კახი კალაძის წინასაარჩევნო კამპანია 200 ათასამდე ლარით დააფინანსა და სახელმწიფოს მიერ გამოცხადებული მრავალმილიონიანი ტენდერების გამარჯვებულია, ამბობს რომ მისთვის უცნობია როდის იგეგმებოდა აქ რაგბის სტადიონის აშენება. დანამდვილებით იცის ის, რომ იქ ახლა კორპუსებს ააშენებს და მერიისგან სამშენებლო კოეფიციენტის გაზრდას კიდევ ერთხელ ითხოვს. ეს საკითხი მერიაში ახლა განხილვის სტადიაზეა.

ზაურ ცხადაძე: „სატრანსპორტო კვლევას ითხოვენ, მეტი ფაქტიურად პრობლემა არ არის“.
რაგბის კავშირს ნუცუბიძის ფერდობზე 6000 კვ.მ. მიწა, წინა ხელისუფლებამ ერთ ლარად იმ პირობით გადასცა, რომ იქ რაგბის სტადიონს 2011 წლამდე ააშენებდა. მოგვიანებით, რაგბის კავშირს დავით ნარმანიამ სტადიონის აშენების ვალდებულება მოუხსნა. ამის შემდეგ კავშირმა ტერიტორია სარაგბო კლუბ „ჯიქებს“ გადასცა, „ჯიქებმა“ კი მიწა ლისის ტბაზე მდებარე ნაკვეთში გაცვალეს.

ლილე ლიპარტელიანი: „ - არცერთ საკრებულოს წევრს უმრავლესობის მხრიდან არ გაუჩნდა კითხვა, რატომ სჭირდება სპორტულ მოედანს ფუნქციური ზონის ცვლილება და საცხოვრებელი ზონა ექვსის მიცემა, რა თქმა უნდა, დაეთანხმდნენ ამ ცვლილებას და ამის  შემდეგ საიწყო ის პროცედურები გაცვლის თაობაზე, ესე მარტივად პროცედურები რაგბის მოედნის გასხვისებაზე, ფუნქციური ზონის ცვლილებაზე, გეგმარებით დავალებაზე, განაშენიანების რეგულირების გეგმის და ა.შ. ესე მარტივად იმიტომ მიიღეს ეს პროცედურები, რომ არის სანდრო ცხადაძე და არის თეგეტა მოტორსის შვილის, ქართული ოცნების დამფინანსებლის რაულ ცხადაძის შვილი.“
ზაურ ცხადაძე: „ - რაც ქართული ოცნება მოვიდა, არცერთი პროექტი არ მაქვს გაკეთებული, მზად მაქვს ყველაფერი და არაფერი არ დამიწყია.“
საქართველო-რუმინეთს შორის პირდაპირი ავიამიმოსვლა იწყება
წელს პირველად საქართველოსა და რუმინეთს შორის პირდაპირი ავიამიმოსვლა იწყება. ფრენები ბუქარესტიდან როგორც ქუთაისის, ისე თბილისის მიმართულებით განხორციელდება. ტურიზმის სფეროში თანამშრომლობის თემატიკა დღეს რუმინული ავიაკომპანია ტარომის წარმომადგენლებმა ტუროპერატორებთან განიხილეს. შეხვედრას საქართველოში რუმინეთის ელჩი და რუმინეთთან პარლამენტთაშორისი მეგობრობის ჯგუფის ხელმძღვანელი დაესწრო.

ფრანკფურტში 2018 წლის წიგნის ბაზრობაზე საქართველოს  პავილიონის კონცეფციის პრეზენტაცია გაიმართა
ღონისძიებას წამყვანი გერმანული მედიის და ფრანკფურტის კულტურული ინსტიტუციების ხელმძღვანელები დაესწრნენ. ქართული პროგრამის დეტალებზე გერმანიის არქიტექტურის მუზეუმში კულტურისა და სპორტის მინისტრმა, ქართული წიგნის ეროვნული ცენტრის დირექტორმა და პავილიონის სამხატვრო ხელმძღვანელმა ისაუბრეს. საქართველოს პავილიონის მთავარი კონცეფცია ქართული ანბანის 33 სიმბოლოს ეფუძნება.

ფრანკფურტის წიგნის ბაზრობის სტუმრებს ჩვენი პროგრამა  დიდი ისტორიის მქონე თანამედროვე ქვეყანას გააცნობს. ქართული ლიტერატურა და კულტურა მთელი წლის განმავლობაში გერმანიის, ავსტრიისა და შვეიცარიის 35-მდე გერმანულენოვანი ქალაქის ყურადღების ცენტრში მოხვდება.

უცხოენოვანი წარწერების გამო პირველი აპრილიდან თბილისში 15 სუბიექტი დაჯარიმდა
ქალაქის მთავრობაში აცხადებენ, რომ ობიექტების უმეტესობამ შენიშვნები გაითვალისწინა და ხარვეზებიც გამოასწორა. დაინტერესებულ პირებს შესაბამის კონსულტაციას სახელმწიფო ენის დეპარტამენტი უწევს. თბილისის შემდეგ მონიტორინგი უკვე რეგიონებში იწყება.

გიორგი ალიბეგაშვილი: „ - ჩემი რჩევა იქნება ყველა ამ დიდი კომპანიის წარმომადგენლებისადმი რომ თავიდან აიცილონ ხელმეორე შესწორება... არავის ვუშლით წარმოებაში ხელს, ჩვენი მთავრი ამოცანაა, რომ დაცული იყოს სახელმწიფო ენის შესახებ კანონი.“ 

ზედამხედველობის სამსახურთან ერთად დამოუკიდებელ მონიტორინგს სახელმწიფო ენის დეპარტამენტიც იწყებს, რომლის ინსპექტორებიც მაისის განმავლობასი შეამოწმებენ თბილისის ტურისტულ უბნებს, ხოლო შემდგომ სხვა ქალაქებში ბათუმში, ზუგდიდში,  ქუთაისში. ახალქალაქსა და ახალციხეშიც გავლენ.   

ჯანდაცვის მინისტრის დაპირების მიუხედავად კახეთის სოფლების ამბულატორიები რეაბილიტირებული ამ დრომდე არ არის (რუსთავი-2)

სამედიცინო დაწესებულებებს სოფლებში არ აქვთ წყალი, ბუნებრივი აირი და ინფრასტრუქტურა ზოგ შემთხვევაში იმდენად სავალალო მდგომარეობაშია, რომ ჭერიდან წვიმა ჩამოდის, დახეთქილი იატაკებიდან კი მწერები და ზოგჯერ ქვეწარმავლებიც გამოდიან. როდის მიიღებენ კახეთის რაიონის სოფლებში გამართულ პირველად სამედიცინო დახმარებას,  ჯერ არავინ იცის.

პრობლემებია ახმეტის მუნიციპალიტეტის სოფელ მატანის ამბულატორიაში. ამ სამედიცინო დაწესებულების იმედად 4 ათასამდე ოჯახია, თუმცა შენობის მოუწერიგებლბის გამო აქ ელემენტარული ჰიგიენური ნორმების დაცვაც კი შეუძლებელია.

ეთერ მოსიაშვილი: „ - იატაკი ხედავთ რა მდგომარეობაშია, კედლები რა მდგომარეობაშია., ბავშვი ჩაგვივარდა, ერთხელ ჩემი თანამშრომელი ჩავარდა, კინაღამ დაბლა პირველ სართულზე ჩავარდა ისეთი ორმოებია იქ გაკეთებული. ადაპტირებული არ არის, ინვალიდები კი არა მოხუცებსაც უჭირთ ამოსვლა“.

მძიმე მდგომარეობაა გურჯაანის მუნიციპალიტეტის სოფ. ახაშენის ამბულატორიაშიც, აქ ექიმებს პაციენტებისთვის პირველადი სამედიცინო დახმარების გაწევამდე ხელის დაბანის საშუალებაც არ აქვთ. 
ბელა ფუტკარაძე: „ - ნალესი ცვივა, წყალი ჩამოდის, ზამთრი საშინელებაა, ცივა ძალიან გარეთ, ყველა ცდილობს შევიდეს ექიმის ოთახში და ექიმი პაციენტის გასინჯვას ვერ ახერხებს ნორმალლურად. ექიმს სჭირდება პაციენტის გასიჯნვის შემდეგ ხელის დაბანვა, გამოდის, ხან ღუმელზე ვაცხელებთ წყალს, რომ ჩავუსხათ.“
მელაანში კი შენობის ავარიულობის გამო ადგილობრივმა მუნიციპალიტეტმა სოფლის ექიმები მის შენობაში გადაიყვანა. ახლა ამბულატორიის ყველა თანამშრომელი ერთ ოთახში მუშაობს. 

გურჯაანის მუნიციპალიტეტში სოფლების ამბულატორიების პრობლემებს აღიარებენ, თუმცა მერი აცხადებს, რომ მათ მწირი ბიუჯეტის გამო პრობლემების მოვარება პრიორიტეტების მიხედვით დაიწყეს, რიგში კი ჯერ საბავშვო ბაღბის რეაბილიტაციაა.

არჩილ ხანდამაშვილი: „ - ჩვენ პრიორიტეტად გურჯაანის მუნიციპალიტეტის ბაგა ბაღების სამზარეულოები გვაქვს აღებული და აუცილებლად დაიგეგმება ამ წელშივე რამდენიმე ამბულატორიის მოწერიგება.“
ჯანდაცვის სამინისტროში აცხადებენ, რომ უწყების პრიორიტეტებიდან ამბულატორიული მომსახურეობა უმნიშვნელოვანესია, მინისტრმა სოფლების ამბულატორების რეაბილიტაციის დაპირებაც არაერთხელ გასცა, თუმცა  კახეთის სოფლების უმრავლესობისთვის დაპირება ამ დრომდე არ შესრულდა. დაზოგილი 300 000 ლარით ამ დრომდე მხოლოდ ერთი ახალი ამბულატორია სოფელ დიუსში აშენდა, შენობა რამდენიმე დღეში გაიხსნება.

მარინა დარახველიძე: „ - ამბულატორიული სერვისები ჯანდაცვის სამინისტროს პრიორიტეტებიდან არასოდეს გამქარალა, ის ყოველთვის ჩვენი მთავარი ყურადღების ცენტრშია. მომავალში დაგეგმილი გვაქვს მნიშვნელოვანი რეფორმირება პირველადი ჯანდაცვის მიმართულებით, რომლის მომსწრე ამ წლის ბოლოსვე გახდება ჩვენი პაციენტები და საქართველოს მოსახლეობა“.

თელავის მუნიციპალიტეტის სოფლები: წინანდალი და კისისხევი სტიქიამ დააზარალა
როგორც ადგილობრივები ამბობენ სეტყვამ, რომელიც დაახლოებით 20 წუთის განმავლობაში გრძელდებოდა, 2 სოფლის საკარმიდამო ნაკვეთები, ვენახები, ხეხილისა და მარწყვის ბაღების ნაწილი დააზიანა. ასევე მოსახლეობის ინფორმაციით, გამოიყენეს სეტყვის საწინააღმდეგო სისტემა, რამაც მიყენებული ზარალი მნიშვნელოვნად შეამცირა. 

ტყიბულში სოლიდარობის აქცია გაიმართა
აქციაზე მინდელის შახტში გარდაცვლილები გაიხსენეს და სამძიმარი კიდევ ერთხელ გამოუცხადეს მათ ოჯახებს. 9 მაისს მინდელის სახელობის შახტში ერთ-ერთ უბანზე ე.წ. ლიფტი ჩაწყდა და მეშახტეები რამდენიმე კილომეტრის სიღრმეზე ჩაცვივდნენ.

ტყიბულის მაღაროებში 12 თვის განმავლობაში 11 ადამიანი დაიღუპა. მაღაროებში არ არის დაცული შრომითი უსაფრთხოება, შრომითი უფლებები. ტყიბულელების აქციას აუდიტორია 115 შეუერთდა.

წალკაში ადგილობრივი მოსახლეობა პოლიციის შენობასთან შეიკრიბა და ქურდობის ფაქტების გამოძიება მოითხოვა (რუსთავი-2)

უკვე 4 წელია ქალაქში და მიმდებარე სოფლებში არ წყდება საქონლის ქურდობა. დაზარალებულთა რიცხვი ყოველდღიურად იზრდება და მოსახლეობა შემოსავლის გარეშე რჩება. ბოლო 4 წელიწადში  უკვე 400 ძროხა მოიპარეს. ნაწილი პირდაპირ სადგომიდან, ნაწილი კი საძოვრებიდან წაიყვანეს. ვერც ხალხმა და ვერც პოლიციამ ძროხების კვალს ვერ მიაგნო. დამნაშვეების დასჯის და უსაფრთხო პირობების მოთხოვნით ათობით ადამიანი წალკის ცენტრში პოლიციასთან შეიკრიბა. ადგილობრივების მტკიცებით, პოლიციისთვის არაერთი მიმართვის მიუხედავად, დამნაშავეები არ დასჯილან, დაზარალებულთა რიცხვი კი ყოველ დღე იზრდება. ხალხი წალკაში იმუქრება, რომ თუ პოლიცია ძროხის ქურდებს არ დააკავებს, მაშინ დამნაშავეებს ხალხი საკუთარი ძალებით მოძებნის და დასჯის.

ერთ-ერთი ადგილობრივი აცხადებს, რომ მოპარეს 3 სული საქონელი და შემდეგ თავად ნახა მარნეულის ბაზარზე. ამის შემდეგ ქურდები გაასამართლეს პირობითი მისცეს 3 წელი, შემდეგ ქურდები გაათავოსუფლეს. ადგილობრივი მკვიდრი აცხადებს, რომ მისი საქონლის ქურდი კვლავაც  დადის წალკაში და საქონელიც კვლავ იკარგება  თითქმის ყოველდღიურად. ადგილობეივები მოითხოვენ, რომ სახელმწიფომ ისინი დაიცვას.

წალკის გამგეობაში, ამბობენ, რომ ეს პრობლემა მათ არ ეხებათ. წალკის მერის მოადგილე ადგილობრივებს ურჩევს მათი უფლებების დარღვევის შემთხვევაში არასამთავრობო ორგანზიაციებს და სახალო დამცველს მიმართონ.

ანზორ ხინიკაძე: „ - თუ მოქალაქე უჩივის, დაეკარგა ერთია, მაგრამ თუ პოლიციის ან პროკურატურის მხრიდან ან სასამართლოს მხრიდან მათი პრობლემის უგულვებელყოფაზეა საუბარი, ამ შემთხვევაში ჩვენი ჩართვაზე უპრიანი მგონია, ჩაერთოს სახალხო დამცველის ინსტიტუტი და სხვადასხვა ინსტიტუტები, რომლებიც ასეთ პრობლემებს უყურებენ.“
შინაგან საქმეთა სამინისტროში აცხადებენ, რომ რამდენიმე საქმეზე გამოძიება შეწყდა, რადგან სამართალდამცველებმა დაკარგული პირუტყვი იპოვეს, ერთ- ერთ მათგანზე 2 პირია დაკავებული, 2-ს კი ბრალი აქვს წარდგენილი. დარჩენილ საქმეებზე გამოძიება ქურდობის მუხლით მიმდინარეობს.

